
ÖDӘNİŞ HESABI VӘ ÖDӘNİŞ KARTI XİDMӘTLӘRİNİN GÖSTӘRİLMӘSİNӘ DAİR ÜMUMİ 
ŞӘRTLӘR 

 
Azәrbaycan Respublikasınnın Mülki Mәcәllәsi, normativ hüquqi aktları, Azәrbaycan 

Respublikasının Mәrkәzi Bankının normativ xarakterli aktları, “Fәrdi mәlumatlar haqqında”, 
“Cinayәt yolu ilә әldә edilmiş әmlakın leqallaşdırılmasına vә terrorçuluğun maliyyәlәşdirilmәsinә 
qarşı mübarizә haqqında” (ӘL/TMM), “Banklar haqqında”, “Elektron imza vә elektron sәnәd 
haqqında”, “Ödәniş xidmәtlәri vә ödәniş sistemlәri haqqında” Azәrbaycan Respublikasının 
Qanunlarının, “Müştәri uyğunluğu vә yeni texnologiyaların tәtbiqi zamanı 
verifikasiya tәdbirlәrinә, risk faktorlarının müәyyәn edilmәsinә vә müştәri profilinin risk 
qruplarına aid edilmәsinә dair Qaydalar”ı (“MUT Qaydaları”) tәlәblәri bu şәrtlәr üzrә tәtbiq 
edilmәli hüquq münasibәtlәrinә şamil edilir. 

Bu Ümumi Şәrtlәr (bundan sonra – Şәrtlәr) “Tәrәflәr” arasında bağlanacaq Müqavilәnin 
ayrılmaz tәrkib hissәsi hesab edilir. 

“Bank” vә “Müştәri” arasında bu şәrtlәrin müddәalarının qәbul edilmәsinә dair Müqavilә 
imzalandığı andan etibarәn Müştәri bu şәrtlәrin müddәalarını tam vә qeyd-şәrtsiz qәbul etmiş 
vә bunlarla razı olduğunu bildirmiş (aksept etmiş) olur. 

 

1. Anlayışlar 

Bank - Azәrbaycan Respublikasının qanunvericiliyi, Azәrbaycan Respublikası Mәrkәzi Bankının 
175 saylı, 06 yanvar 1994-cü il tarixli lisenziyası vә öz nizamnamәsi әsasında fәaliyyәt 
göstәrәn, hüquqi ünvanı AZ1110, Bakı şәhәri, Nәrimanov rayonu, akademik Hәsәn Әliyev 
küçәsi, 131 “A” olan “Premium Bank” Açıq Sәhmdar Cәmiyyәti; 
Müştәri -  bu Şәrtlәr ilә müәyyәn edilmiş qaydada ödәniş/kart hesabının açılması üçün Bankla 
Müqavilә bağlayan fiziki şәxs olan ödәniş xidmәti istifadәçisi;  
Tәrәf/Tәrәflәr – “Bank” vә “Müştәri” ayrılıqda “Tәrәf”, birlikdә isә “Tәrәflәr” adlanır; 
İdentifikasiya Mәlumatları – “Müştәri”nin hüquqi sәnәdlәri, şәxsiyyәti tәsdiq edәn sәnәdin 
seriya nömrәsi vә (vә ya) fәrdi identifikasiya nömrәsi, mobil nömrәsi, elektron poçt ünvanı, bank 
әmәliyyatlarının hәyata keçirilmәsi üçün nәzәrdә tutulmuş, “Müştәri”nin istifadәsindә olan fәrdi 
istifadәçi adı (login), parol (password), giriş kodu,tәhlükәsizlik şifrәsi, tәsdiq SMS şifrәsi, ödәniş 
kartının ŞEN-i, qanunvericiliklә nәzәrdә tutulmuş elektron imza vә “Müştәri”ni eynilәşdirmәyә 
imkan verәn digәr bu kimi mәlumatlar nәzәrdә tutulur. İdentifikasiya mәlumatları Müştәrinin öz 
әl imzasının analoqu kimi qәbul olunur. 
Ödәniş hesabı – ödәniş әmәliyyatlarının aparılması üçün müştәriyә açılan hesab;  
Ödәniş Kartı – “Müştәri” tәrәfindәn nağdsız qaydada ödәnişlәrin hәyata keçirilmәsi, nağd pul 
vәsaitlәrinin әldә edilmәsi üçün istifadә olunan ödәniş alәti; 
Ödәniş Alәti – “Müştәri” tәrәfindәn ödәniş sәrәncamının verilmәsi mәqsәdilә istifadә olunan vә 
“Bank”la razılaşdırılmış hәr hansı bir fәrdilәşdirilmiş alәt vә (vә ya) prosedurlar toplusu; 
Virtual Kart - fiziki çap edilmәyәn, mobil tәtbiq vasitәsilә “Müştәri” tәrәfindәn elektron imzadan 
istifadә etmәklә sifariş edilәn, nağdsız ödәnişlәrin aparılması vә nağd pul vәsaitinin әldә 
edilmәsi üçün istifadә edilәn kart әsaslı ödәniş alәti; 
Kart Hesabı - kart vasitәsilә hәyata keçirilәn әmәliyyatların uçotunun aparılması üçün açılan 
ödәniş hesabı (bu hesab vasitәsilә ödәniş tapşırıqları verilmir, yalnız elektron әmәliyyatlar 
üçün istifadә edilә bilәr); 

Әmәk haqqı kartı (salary card) – yalnız fәrdi sahibkarın vә ya hüquqi şәxsin E-gov 
sistemindә işçi kimi qeyd edilәn әmәkdaşları üçün tәqdim edilәn ödәniş kartı; 
Ödәniş Sәrәncamı – ödәniş әmәliyyatının icrası üçün “Müştәri” tәrәfindәn “Bank”a verilәn 
tapşırıq;  
Bankomat (ATM) - Ödәnişlәrin aparılması, nağd pul vәsaitinin verilmәsi vә qәbulu, habelә 
digәr bank xidmәtlәrindәn istifadә edilmәsi üçün nәzәrdә tutulmuş proqram-texniki kompleks; 
Kartın Bloklaşdırılması - ödәniş kartı vasitәsilә әmәliyyatların hәyata keçirilmәsinin 
dayandırılması; 
Әlavә Kart - “Bank” tәrәfindәn verilәn, “Müştәri”nin “Bank”dakı kart hesabına bağlı olan vә ona 
müәyyәn edilmiş xәrc limiti daxilindә ödәniş kartı ilә yanaşı işlәmә qabiliyyәti vә onunla eyni 
funksiyalara malik olan kart; 
ŞEN Kod - “Müştәri”yә (vә ya onun tәrәfindәn vәkil edilmiş şәxsә) tәqdim edilәn vә ya ATM, 
SMS vasitәsilә tәyin edilәn “Müştәri”nin tanınmasında istifadә olunan gizli şifrә; 
Overdraft - Hesabda olan qalıq vәsaitdәn artıq miqdarda vәsaitin xәrclәnmәsi; 
MKR – Mәrkәzilәşdirilmiş Kredit Reyestri; 
KB – Kredit Bürosu; 
Müqavilә - “Bank” ilә “Müştәri” arasında bağlanılan «Ödәniş hesabı vә ödәniş kartı 
xidmәtlәrinin göstәrilmәsinә dair Ümumi Şәrtlәr»in qәbul edilmәsinә dair Müqavilә; 
Limit - “Müştәri”nin müvafiq hesabları üzrә aparılan әmәliyyatlara “Bank”ın tәtbiq etdiyi gündәlik 
vә/vә ya aylıq mәhdudiyyәtin maksimum hәdd; 
Yerli Kart Tәşkilatı (Prosessinq mәrkәzi) - Kart vasitәsi ilә aparılmış әmәliyyatlar haqqında 
mәlumatların ötürülmәsi, toplanması, emal vә klirinqini hәyata keçirәn xidmәt mәrkәzi;  
Silinmә Günü - ödәniş kartı vasitәsi ilә aparılmış әmәliyyatlar üzrә hesablaşma mәlumatlarının 
yerli kart tәşkilatı tәrәfindәn göndәrilmiş fayllar şәklindә “Bank”ın proqram tәminatına yüklәndiyi 
gün; 
Tәmassız Ödәniş - daxilindә radiotezlikli identifikator quraşdırılmış kartın “Müştәri” tәrәfindәn 
POS-terminala yaxınlaşdırılması ilә aparılan әmәliyyat; 
Elektron Bank Xidmәti - identifikasiya mәlumatlarından istifadә etmәklә müvafiq әmәliyyatların 
aparılması vә/vә ya müәyyәn mәlumatların verilmәsi, әrizәlәrin emalı ilә bağlı internet, elektron 
poçt, mobil cihazlar vә ya digәr elektron avadanlıqlar vasitәsilә mәsafәdәn “Bank”ın tәklif etdiyi 
xidmәt (hesablar vә borclar haqqında mәlumat, hesabdan köçürmәlәr, konvertasiya, digәr 
xidmәtlәrin qoşulması, “Bank” tәrәfindәn qanunvericiliklә qadağan olunmayan formada 
mәlumatların, bildirişlәrin, xәbәrdarlıqların göndәrilmәsi vә sair) nәzәrdә tutulur;  
Elektron Cihaz - kompüter, telefon, mobil telefon, smartfon, ATM (bankomat - kartlarla nağd 
pulun verilmәsi üçün istifadә olunan bank avtomatlarıdır), özünә xidmәt (ödәniş) terminalları vә 
bu mәqsәdlә istifadә edilә bilәn istәnilәn digәr elektron cihaz nәzәrdә tutulur. 
Elektron İmza - elektron xidmәtdәn istifadә edәrkәn qanunvericiliklә müәyyәn edilmiş qaydada 
tәsdiqetmә üsulu; 
Mobil Bankçılıq – mobil qurğular vasitәsilә müәyyәn bank xidmәtlәrindәn istifadә imkanıdır. 
Proqrama çıxış istәnilәn mobil operatorların abonenti olan müştәrilәrә verilir. 
Sima İmza - bulud, açıq açar vә üztanıma texnologiyalarına әsaslanan yeni nәsil güclәndirilmiş 
rәqәmsal imzadır.  
Avtorizә Etmә -  ödәniş әmәliyyatının hәyata keçirilmәsi üzrә “Müştәri”nin “Bank”a verdiyi 
razılıq; 
Avtorizә Edilmәmәk - ödәniş sisteminә dair qaydalar ilә müәyyәn edilәn andan gerigötürülmәz 
hesab olunan sәrәncamdan “Müştәri” tәrәfindәn edilmiş imtina (dövri ödәniş әmәliyyatlarının 
icrası üzrә verilmiş sәrәncamdan imtina nәticәsindә “Müştәri”nin seçimindәn asılı olaraq ancaq 
icra vaxtı çatmış әmәliyyat vә ya bütün növbәti ödәniş әmәliyyatları; 

Autentifikasiya – “Bank”a  “Müştәri”nin kimliyini vә ya kartın, o cümlәdәn “Müştәri”nin 
fәrdilәşdirilmiş tәhlükәsizlik mәlumatlarının istifadәsinin etibarlılığını yoxlamağa imkan verәn 
prosedur; 
Elektron Sәnәd – elektron formada, o cümlәdәn mәtn, sәs, görüntü vә ya audio-görüntü 
formasında saxlanılan kontent; 
Әmәliyyat müddәti/Әmәliyyat günü – “Bank”ın әmәliyyat saatları 
(www.premiumbank.az/az/service-network/ saytında dәrc edilir); 
Veb sәhifә - “Bank”ın rәsmin internet sәhifәsi www.premiumbank.az 

Tariflәr vә istinad üçün internet sәhifәnin keçid linklәri:  
      
     1.   Fiziki şәxslәrә göstәrilәn әmәliyyatlara tariflәr: 

https://www.premiumbank.az/az/for-life/types-of-operations/tariffs 
 

2. Visa Infinite Miles üzrә tarif cәdvәli:  
https://www.premiumbank.az/az/for-life/miles-kartlar/infinite-tarif/ 
 

3. Miles kartları üzrә tarif cәdvәli:  
https://www.premiumbank.az/az/for-life/miles-kartlar/tariffs-card-1/ 
 

4. Plastik kartlar üzrә tariflәr: 
https://www.premiumbank.az/az/for-life/plastic-cards/tariffs-card/ 
 

5. MC World Elite kartı üzrә tariflәr: 
https://www.premiumbank.az/az/for-life/plastic-cards/mc-world-elite-uzr-tarifl-r/  
 

6. Әmәk haqqı vә depozit kartı üzrә tariflәr: 
https://www.premiumbank.az/az/for-life/tariffs-card-1/ 
 

 
2. Ödәniş hesabına dair şәrtlәr 

 

2.1. “Bank” “Müştәri”nin әrizәsi vә tәlәb olunan digәr sәnәdlәr әsasında bu şәrtlәr, Azәrbaycan 
Respublikasının qüvvәdә olan qanunvericiliyi, Azәrbaycan Respublikasının Mәrkәzi Bankının 
müәyyәn etdiyi normativ xarakterli aktlarına vә  bankdaxili qaydalara müvafiq  olaraq hesab açır 
vә “Müştәri” hesab üzrә әmәliyyatlar aparır.   

2.2. “Müştәri”nin vermiş olduğu bank hesablarının açılmasına dair әrizә, onda qeyd edilәn 
valyutada bank hesablarının açılması üçün әsasdır. 
2.3. “Müştәri”nin әrizәsi әsasında açılmış vә gәlәcәkdә açılacaq bütün valyutalarda olan bank 
hesabları ilә әlaqәdar “Bank” ilә “Müştәri” arasındakı münasibәtlәr bu şәrtlәr vә müvafiq 
müqavilә ilә tәnzimlәnir. Bu şәrtlәrin qüvvәyә mindiyi tarixdәn etibarәn “Müştәri” ilә bağlanmış 
әvvәlki müqavilәlәrin bu şәrtlәrlә ziddiyyәt tәşkil edәn müddәaları qüvvәdәn düşmüş hesab 
olunur. 
2.4. Rezident müştәri tәrәfindәn hesab üzrә xarici valyutada, qeyri-rezident müştәrinin isә milli 
vә xarici valyutada әmәliyyatları “Azәrbaycan Respublikasının rezidentlәrinin xarici valyutada, 
habelә qeyri-rezidentlәrin milli vә xarici valyutada әmәliyyatlarının aparılması Qaydaları”na  
әsasәn aparılır; 
2.5. “Müştәri”nin hesabından silinmәlәrә әsas, qanunvericilikdә vә bu şәrtlәrlә nәzәrdә tutulmuş 

hallar istisna olmaqla, onun tәqdim etdiyi ödәniş sәnәdlәridir. 
2.6. Ödәniş sәnәdlәri tәrtib edildiyi gündәn (tәrtib edilmә günü nәzәrә alınmadan) sonra 3 (üç) 
iş günü әrzindә “Bank”a tәqdim edilә bilәr. 
2.7. “Müştәri”nin sәrәncamı olmadan hesabdakı pul vәsaitinin silinmәsinә qanunvericiliklә, 
“Bank” ilә “Müştәri” arasında bağlanılması nәzәrdә tutulan müqavilә, o cümlәdәn bu şәrtlәrlә 
müәyyәnlәşdirilmiş hallarda icazә verilir. 
2.8. “Bank” ilә “Müştәri” arasında hesabın kreditlәşdirilmәsi haqqında әlavә razılaşma yoxdursa, 
“Bank” “Müştәri”nin hesabı üzrә әmәliyyatları hesabın qalığı çәrçivәsindә müәyyәn olunmuş 
ardıcıllıq qaydasında aparır. Ödәniş sәnәdindә göstәrilәn mәblәğ “Müştәri”nin hesabındakı 
vәsait qalığından çoxdursa, “Bank” hәmin ödәniş sәnәdini icra etmir. 
2.9. Hesabdakı pul vәsaitinin mәblәği hesaba qarşı irәli sürülәn bütün tәlәblәri ödәmәyә kifayәt 
etdikdә hesabdan vәsaitin silinmәsi “Müştәri”nin sәrәncamlarının vә hesabdan silinmәyә dair 
digәr sәnәdlәrin daxil olduğu tәqvim ardıcıllığı ilә hәyata keçirilir. 
2.10. Hesabdakı pul vәsaitinin mәblәği “Müştәri”nin “Bank” qarşısında olan bütün tәlәblәri 
ödәmәyә kifayәt etmәdikdә, hesabdan pul vәsaiti qanunvericiliklә nәzәrdә tutulmuş ardıcıllıqla 
silinir. “Müştәri”nin bank hesabında pul vәsaiti olmadıqda “Bank” “Müştәri”nin razılığı ilә vә 
qanunvericiliyin tәlәblәrinә uyğun olaraq ona kredit vermәklә (hesabın  kreditlәşdirilmәsi) 
ödәnişlәri hәyata keçirә bilәr, bu zaman kreditdәn istifadә qaydaları “Bank” ilә “Müştәr” arasında 
bağlanacaq kredit müqavilәsinә әsasәn tәnzimlәnәcәkdir. 
2.11. “Bank” tәrәfindәn “Müştәri”nin ödәniş sәnәdlәri qәbul edilәrkәn qanunvericilik ilә müәyyәn 
edilmiş tәlәblәrә uyğun yoxlanılır.  
2.12. “Müştәri”nin hesabı üzrә sәrәncam vermәk hüququ yalnız “Bank”a tәqdim edilmiş imza 
nümunәsi vәrәqәsindә qeyd edilmiş imza sәlahiyyәtinә malik olan şәxsә mәxsusdur. İmza 
vәrәqәsindә birinci vә ikinci imzaya malik iki vә ya daha çox şәxsin imzası qeyd olunduqda, 
hәmin imzalardan istifadә qaydası bu barәdә imza vәrәqәsindә edilmiş qeydә әsasәn aparılır 
(bu qayda mәsafәdәn bank hesabının açılması zamanı tәtbiq edilmir).  
2.13. Sadәlәşdirilmiş vә güclәndirilmiş müştәri uyğunluğu tәdbirlәri ӘL/TMM Qanununun, 
habelә “MUT Qaydaları”nın tәlәblәrinә uyğun olaraq hәyata keçirilir.  
2.14. “Tәrәflәr” razılaşır ki, qanunvericilikdә nәzәrdә tutulmuş hallarda “Müştәri”nin “Bank”da 
mövcud hesabları (hesab üzrә qalıq vә aparılmış әmәliyyatlar) barәdә mәlumatların müvafiq 
dövlәt orqanlarına verilmәsi ilә bağlı bildirişin, habelә digәr hәr hansı mәlumatın (xәbәrdarlıq) 
“Bank” tәrәfindәn hesab sahibinә mәxsus vә “Müştәri”nin elektron poçt ünvanına göndәrilmәsi 
“Tәrәflәr” arasında rәsmi mәlumatlandırılma/çatdırılma hesab edilir vә gәlәcәkdә sübut kimi 
qiymәtlәndirilәcәkdir. 
2.15. Normativ aktlar, ödәniş sisteminә dair qaydalar, işgüzar dövriyyә adәtlәri, müvafiq ödәniş 
xidmәti üzrә müәyyәn edilmiş qaydalara uyğun olaraq imtina edilmәmiş vә geri götürülmәmiş 
sәrәncam “Bank” tәrәfindәn icra edilir.  
2.16. Ödәniş sәnәdlәrinin mәzmunu vә forması normativ aktlarda nәzәrdә tutulmuş tәlәblәrә 
uyğun olmalıdır.  
2.17. “Müştәri” ödәniş әmәliyyatının icrasından sonra qanunvericiliklә müәyyәn edilmiş 
müddәtdәn gec olmayaraq hәr hansı avtorizә edilmәmiş vә ya sәhv icra olunmuş ödәniş 
әmәliyyatı müәyyәn etdikdә bu barәdә “Bank”ı dәrhal mәlumatlandırmalıdır. 
2.18. Ödәniş sәrәncamları düzgün, avtorizә edilmiş qaydada verilmәsi, pul vәsaitlәrindәn 
istifadә edilmәsi, әmәliyyatların hәyata keçirilmәsinә görә “Müştәri” mәsuliyyәt daşıyır.  
2.19. “Müştәri” bu Şәrtlәr әsasında ona mәxsus olmuş ödәniş hesabından istifadә, onun 
tәhlükәsizliyinin mühafizәsi, o cümlәdәn bu Şәrtlәrdә vә ya qanunvericiliklә müәyyәn edimiş 

digәr hallarda “Bank”ı mәlumatlandırılması üzrә öhdәlik daşıyır. “Müştәri”, ona “Bank” tәrәfindәn 
tәqdim edilmiş hәr hansı mәlumatları üçüncü şәxslәrә açıqlamamalı, tәqdim etmәmәli, hәr 
hansı tәhlükәli hallar müşahidә edildikdә bununla bağlı dәrhal “Bank”ı mәlumatdırmalıdır.  
2.20. “Müştәri” qüsursuz, qanunvericiliklә vә işgüzar adәtlәrlә, o cümlәdәn bu Şәrtlәrlә 
müәyyәn edilmiş qaydada ödәniş sәrәncamı verdikdә, ödәniş әmәliyyatı avtorizә edilmiş hesab 
olunur, “Bank” isә hәmin sәrәncamı icraya qәbul edir.  “Bank” “Müştәri”nin hesabına daxil olmuş 
pul vәsaitini hәmin әmәliyyat günündәn gec olmayaraq hesaba salır bu şәrtlә ki, qanunla ayrı 
qayda nәzәrdә tutulmasın. “Müştәri”nin sәrәncamı ilә “Bank” “Müştәri”nin pul vәsaitini müvafiq 
ödәniş sәrәncamının “Bank”a daxil olduğu günün ertәsi günündәn gec olmayaraq verir vә ya 
hesabdan köçürür, bu şәrtlә ki, qanunla ayrı müddәtlәr nәzәrdә tutulmasın. Bu müddәt qeyri-iş 
gününә/saatlarına düşdükdә, ödәniş sәrәncamının icra müddәti növbәti iş günü hesab edilir.  
2.21. Ödәniş sisteminә dair qaydalar ilә müәyyәn edilәn, müvafiq mobil tәtbiq vә digәr 
informasiya resursları vasitәsilә ödәniş barәdә yekun tәsdiq bildirişi “Müştәri” tәrәfindәn 
verildikdәn sonra hәmin ödәniş sәrәncamı gerigötürülmәz hesab olunur. Dövri ödәniş 
әmәliyyatlarının icrası üzrә verilmiş sәrәncamdan imtina nәticәsindә “Müştәri”nin seçimindәn 
asılı olaraq ancaq icra vaxtı çatmış әmәliyyat vә ya bütün növbәti ödәniş әmәliyyatları avtorizә 
edilmәmiş hesab edilir vә icra olunmur.  
2.22. “Müştәri” bank әmәliyyatlarının aparılmasına görә әmәliyyat gününә “Bank”ın qüvvәdә 
olan tariflәrinә uyğun olaraq xidmәt haqlarını ödәmәlidir. “Müştәri” “Bank”ın tәtbiq etdiyi xidmәt 
haqları ilә veb sәhifәyә keçid etmәklә tanış ola bilәr vә hәmin mәlumatları әmәliyyat 
aparmamışdan әvvәl mütәmadi olaraq yoxlamalıdır.  
2.23. Әmәliyyatın icrası ilә әlaqәdar müxbir banklar tәrәfindәn tәtbiq edilәn hәr hansı xidmәt 
haqları eyni qaydada “Müştәri” tәrәfindәn “Bank”a ödәnilmәlidir. 
2.24. Ödәniş sәrәncamının icraya qәbul vaxtı, icrası vә mәlumatlandırma müddәtlәri, “Ödәniş 
xidmәtlәri vә ödәniş sistemlәri haqqında” AR Qanununun tәlәblәrinә uyğun olaraq  müәyyәn 
edilmiş tәlәblәr rәhbәr tutulmaqla müәyyәn edilir. 

2.25. “Müştәri”nin Bankda olan cari hesabına hәyata keçirilәn mәdaxil әmәliyyatının valyutası 
hәmin hesabın valyutasından fәrqli valyutada olduqda, әmәliyyatın icra edildiyi günә olan 
Bankın valyuta mәzәnnәsi vә qüvvәdә olan cari hesab üzrә tarif cәdvәlinә uyğun şәkildә Bank 
tәrәfindәn müvafiq olaraq hәmin hesabın valyutasına mübadilә olunaraq hәyata keçirilir. 

 
Ödәniş hesabı üzrә “Tәrәflәr”in hüquq vә vәzifәlәri: 
«Bank»ın vәzifәlәri:  
2.26. Normativ hüquqi aktlara vә “Bank”ın tәlәblәrinә uyğun olaraq “Müştәri” tәrәfindәn tәqdim 
edilmiş sәnәdlәr әsasında hesab açmaq; 
2.27. “Müştәri”yә hesablaşma-kassa xidmәtlәri göstәrmәk: 
2.28. “Müştәri”nin hesabından çıxarışları ona tәqdim etmәk; 
2.29. Qanunvericiliyinә uyğun olaraq “Müştәri”nin hesab üzrә verdiyi digәr sәrәncamlarını 
yerinә yetirmәk; 
2.30. Qanunvericilikdә nәzәrdә tutulmuş hallar istisna olmaqla, bank sirrini tәşkil edәn 
mәlumatları açıqlamamaq; 
2.31. “Müştәri”nin sәrәncamı әsasında dövrü ödәnişlәri hәyata keçirmәk; 
2.32. Qanunvericiliklә vә bu Şәrtlәrlә müәyyәn edilmiş hallar istisna olmaqla, “Müştәri”nin 
sәrәncamvermә hüqununu mәhdudlaşdırmamaq; 
2.33. Qanunvericiliyә vә bu şәrtlәrә zidd olmayan digәr vәzifәlәri yerinә yetirmәk. 

   «Bank»ın hüquqları: 
2.34. “Müştәri”nin, onun sәlahiyyәtli nümayәndәsinin bank hesabı açılması üçün tәqdim etdiyi 
sәnәdlәr “Bank”ın vә qanunvericiliyin tәlәblәrinә uyğun olmadıqda, habelә müştәri uyğunluğu 
tәdbirlәrinin tәtbiqi mümkün olmadıqda bank hesabı üzrә әmәliyyatları icra etmәkdәn imtina 
etmәk; 
2.35. “Müştәri”nin  “Bank” qarşısında hәr hansı bir icra olunmamış pul öhdәliklәri, habelә 
hesabındakı pul vәsaiti ilә aparılan әmәliyyatlar üzrә ödәnilmәmiş xidmәt haqqısı, hәmçinin 
müxbir banklar vasitәsilә ödәniş tapşırığı icra edildikdә “Müştәri”nin ödәnişi ilә әlaqәdar 
“Bank”a ünvanlanan müvafiq sorğular müqabilindә müxbir banklar tәrәfindәn tәtbiq olunan 
ödәnilmәmiş xidmәt haqları mövcud olduqda, “Müştәri”nin әlavә sәrәncamı vә razılığı 
olmadan akseptsiz qaydada onun bank hesabındakı pul vәsaitindәn silmәk; 
2.36. “Müştәri”nin hesabında olan pul vәsaitinә dair “Müştәri”nin maneәsiz sәrәncam vermәk 
hüququna tәminat vermәklә (qanunla müәyyәn edilmiş hallar istisna olmaqla) bu vәsaitdәn 
istifadә etmәk; 
2.37. Qanunvericilikdә baş vermiş dәyişiklik vә ya “Bank” tәrәfindәn “Müştәri” haqqında әlavә 
mәlumat әldә etmәk zәrurәti yarandığı hallarda tәlәb olunan әlavә sәnәdlәrin tәqdim 
edilmәsini “Müştәri”dәn tәlәb etmәk; 
2.38. “Müştәri”nin әrizәsinә uyğun olaraq bu Şәrtlәrlә nәzәrdә tutulmuş qaydada ona digәr 
valyutalarda da bank hesabı açmaq; 
2.39. Xidmәtlәrin göstәrilmәsinә dair tariflәri, xidmәt haqları, limitlәri, sığorta depoziti, ilkin 
ödәnişin hәcmi, köçürmә, mәdaxil, mәxaric әmәliyyatlarına dair mәhdudiyyәtlәri 
müstәqilmüәyyәn etmәk vә onları birtәrәfli qaydada dәyişmәk; 
2.40. “Müştәri” tәrәfindәn tәqdim edilәn sәnәdlәrdә saxta mәlumatlar aşkar edildikdә vә ya 
saxta sәnәd tәqdim edildikdә, tәlәb olunan mәlumatları tәqdim etmәdikdә tәrәflәr arasında 
bağlanmış müvafiq Müqavilәyә xitam vermәk; 
2.41. Qanunvericilikdә vә “Bank”ın daxili tәlәblәri ilә nәzәrdә tutulmuş hallarda “Müştәri”nin 
bank hesabı üzrә әmәliyyatlarına limitlәr tәtbiq etmәk; 
2.42. Hәr hansı әmәliyyat sәhvi nәticәsindә “Müştәri”nin hesabına sәhv mәdaxil edilmiş vәsaiti 
birtәrәfli qaydada hәmin hesabdan silmәk; 
2.43. Azәrbaycan Respublikasının hüquqi aktları, Azәrbaycan Respublikasının tәrәfdar çıxdığı 
beynәlxalq müqavilә vә sazişlәrdәn irәli gәlәn hallarda “Müştәri”dәn onun pul axını, maliyyә 
mәnbәlәri, hәmçinin imza hüququ olan şәxslәrin eynilәşdirilmәsinә dair bütün mәlumatların 
tәqdim edilmәsini tәlәb etmәk; 
2.44. Davamlı nәzarәt tәdbirlәrinin tәtbiqi nәticәsindә uyğunsuzluqlar müәyyәn edildikdә, 
güclәndirilmiş müştәri uyğunluğu tәdbirlәri üzrә ӘL/TMM Qanununu, MUT qaydaları, habelә 
qanunvericiliklә nәzәrdә tutulmuş digәr mәlumatların tәqdim edilmәsini “Müştәri”dәn tәlәb 
etmәk;  
2.45. “Müştәri”nin “Bank” qarşısında öhdәliklәri vә ya müvafiq mәhkәmә qәrarı mövcud 
olduqda, habelә qanunvericiliklә müәyyәn edilmiş digәr hallarda “Müştәri”nin razılığı vә 
sәrәncamı olmadan onun hesabındakı pul vәsaitini silmәk; 
2.46. Qanunvericiliyә vә bu şәrtlәrә zidd olmayan digәr hüquqları hәyata keçirmәk. 

 
«Müştәri»nin vәzifәlәri: 

2.47. Hesabın açılması üçün qanunvericiliklә nәzәrdә tutulan vә “Bank” tәrәfindәn  tәlәb edilәn 
mәlumat vә müvafiq sәnәdlәri “Bank”a tәqdim etmәk; 
2.48. Qanunvericiliyә uyğun olaraq hesab üzrә nağd vә nağdsız qaydada әmәliyyatlar 
aparmaq; 

2.49. Ödәniş sәnәdlәrini qanunvericiliyin tәlәblәrinә uyğun olaraq tәrtib edәrәk “Bank”a tәqdim 
etmәk; 
2.50. Hesabda olan pul vәsaitindәn ӘL/TMM Qanunu vә MUT qaydaları da daxil olmaqla, 
mövcud qanunvericiliyә uyğun olaraq istifadә etmәk; 
2.51. “Bank”dan alınmış kredit mәblәğini vә kreditdәn istifadәyә görә hesablanmış faizlәri 
vaxtında geri qaytarmaq; 
2.52. “Müştәri” uyğunluğu tәdbirlәrinin davamlı tәtbiqi nәticәsindә uyğunsuzluqlar müәyyәn 
edildikdә, bunun sәbәblәrini açıqlayan mәlumatları vә onları tәsdiq edәn sәnәdlәri “Bank”ın 
tәlәbi bildirildiyi andan etibarәn 5 (beş) iş günü әrzindә yazılı surәtdә “Bank”a tәqdim etmәk; 
2.53. “Bank” tәrәfindәn әlavә sәnәdlәr tәlәb edildikdә, hәmin sәnәdlәri tәlәb olunan müddәtdә 
“Bank”a tәqdim etmәk; 
2.54. “Bank”a әvvәllәr tәqdim etmiş olduğu mәlumatlarda hәr hansı dәyişiklik olduqda, hәmin 
dәyişiklik baş verdiyi andan etibarәn “Bank”ı 3 (üç) iş günü әrzindә bu dәyişikliklәri tәsdiq 
edәn sәnәdlәri “Bank”a tәqdim etmәk - Әks halda, әvvәllәr tәqdim edilmiş rekvizitlәr üzrә 
“Bank”ın “Müştәri”yә göndәrdiyi bildirişlәr “Müştәri” tәrәfindәn qәbul olunmuş hesab olunur; 
2.55. Qanunvericilik, Azәrbaycan Respublikasının tәrәfdar çıxdığı beynәlxalq müqavilә vә 
sazişlәrdәn irәli gәlәn hallarda öz pul axını, maliyyә mәnbәlәri, hәmçinin imza hüququ olan 
şәxslәrin eynilәşdirilmәsinә dair mәlumatları “Bank”a tәqdim etmәk; 
2.56. Hesab üzrә icrası nәzәrdә tutulan әmәliyyatların tәyinatı, güman edilәn limitlәri barәdә 
“Bank”a mәlumat vermәk; 
2.57. Hesabına yanlış daxil olma olduqda, bu barәdә dәrhal “Bank”a mәlumat vermәk vә 
hәmin mәblәği geri qaytarmaq vә ya hesabdan hәmin mәblәğin “Bank” tәrәfindәn birtәrәfli 
qaydada silinmәsini qәbul etmәk vә buna qarşı hәr hansı etiraz irәli sürmәmәk; 
2.58. “Müştәri” tәrәfindәn mәlumatların  tәqdim  edilmәmәsi  vә  ya  vaxtında  tәqdim  
edilmәmәsi   nәticәsindә “Bank”a dәyәn ziyana görә maddi mәsuliyyәt daşımaq; 
2.59. “Bank”ın qüvvәdә olan Tariflәri ilә tanış olmaq vә әmәliyyat gününә qüvvәdә olan 
tariflәrә uyğun olaraq haqları ödәmәk; 
2.60. Qanunvericiliyә vә bu şәrtlәrә zidd olmayan digәr vәzifәlәri yerinә yetirmәk. 

 
«Müştәri»nin hüquqları: 

2.61. Azәrbaycan Respublikasının qanunvericiliyinә uyğun olaraq bu Şәrtlәr әsasında açılmış 
hesabdan istifadә etmәk; 
2.62. Hesab üzrә aparılan әmәliyyatlara dair vә hesabda olan pul vәsaitinin qalığı barәdә bu 
Şәrtlәrlә müәyyәn edilmiş qaydada “Bank”dan mәlumatların ona verilmәsini tәlәb etmәk; 
2.63. Yeni bank hesabının açılması üçün “Bank”a әrizә ilә müraciәt etmәk; 
2.64. Qanunvericiliyә vә bu şәrtlәrә zidd olmayan digәr hüquqları hәyata keçirmәk. 

 
Mәsuliyyәt: 

2.65. Xidmәtlәrin göstәrilmәsi (ödәniş tapşırıqlarının icrası vә s. әmәliyyatlar zamanı) 
“Bank”dan asılı olmayan sәbәblәrdәn mümkün olmadıqda, hәmçinin öz müxbir bankları vә ya 
digәr üçüncü şәxslәr tәrәfindәn xidmәtlәr lazımi sәviyyәdә göstәrilmәdikdә (yәni ödәnişin 
icrasının gecikdirilmәsi vә ya digәr sәbәblәrdәn mәblәğlәrin dondurulması hallarında) “Bank” 
mәsuliyyәt daşımır; 
2.66. “Müştәri”nin verdiyi ödәniş sәnәdlәrinә әsasәn aparılmış әmәliyyatların onun tәrәfindәn 
tәqdim edilmiş saxta sәnәdlәr üzrә hәyata keçirildiyi aşkar edilәrsә, aparılmış әmәliyyatların 



8 

 

nәticәlәri üçün “Müştәri” tam mәsuliyyәt daşıyacaqdır. Bu halda “Bank” “Müştәri” vә digәr 
şәxslәr/qurumlar qarşısında heç bir mәsuliyyәt daşımayacaq; 
2.67. “Müştәri”nin özünә, rezidenti olduğu vә ya hәr hansı әlaqәsi olduğu ölkәyә Azәrbaycan 
Respublikası, hәr hansı digәr dövlәt vә ya hәr hansı Beynәlxalq Tәşkilat tәrәfindәn sanksiya 
qoyulduqda, “Bank” “Müştәri”nin hesabındakı vәsaiti dondura, әmәliyyatların aparılmasına 
mәhdudiyyәt qoya vә digәr hәrәkәtlәr edә bilәr. 

 
3. Ödәniş kartına dair şәrtlәr 

 
3.1. “Bank” “Müştәri”nin әrizәsi vә tәlәb olunan digәr sәnәdlәr әsasında bu şәrtlәr, Azәrbaycan 
Respublikasının qüvvәdә olan qanunvericiliyi, Azәrbaycan Respublikasının Mәrkәzi Bankının 
müәyyәn etdiyi normativ xarakterli aktlarına vә  bankdaxili qaydalara müvafiq  olaraq kart 
hesabı açır, kart tәqdim edir vә “Müştәri” hәmin kart üzrә әmәliyyatlar aparır; 
3.2. “Bank” açılmış kart hesabından istifadә etmәk üçün “Müştәri”yә Kart verir. Kartla birlikdә 
“Müştәri”yә bağlı zәrfdә olan ŞEN-kod tәqdim edilir (miles vә virtual kartlar üçün tәtbiq edilmir). 
ŞEN-kod “Müştәri”nin imzasının analoqudur vә ondan istifadә etmәklә Kart üzrә aparılmış 
әmәliyyatlar “Müştәri” tәrәfindәn aparılmış әmәliyyatlar kimi qәbul edilir. Kartın vә ŞEN-kodun 
üçüncü şәxslәrә verilmәsi qadağandır. Kart hesabının açılması vә Kartın verilmәsi üçün 
“Müştәri” mövcud tariflәrә әsasәn “Bank”a әvvәlcәdәn haqları ödәyir; 
3.3. “Bank”, “Müştәri”yә verdiyi kartla yanaşı, onun müvafiq yazılı әrizәsi әsasında vә haqqı 
ödәnilmәklә әlavә kart da verә bilәr;  
3.4. Bonus proqramları üzrә verilәcәk әlavә kartların istifadәsi barәdә mәlumatlar veb sәhifәdә 
göstәrilir. 
3.5. Kartın vә ya әlavә kartın istifadәsi ilә bağlı yaranan “Bank”ın hәrәkәt vә ya hәrәkәtsizliyi ilә 
bağlı olmayan itkilәrә vә digәr problemlәrә görә mәsuliyyәt “Müştәri”nin üzәrinә düşür. 
3.6.  Kart heç bir şәkildә üzәrindә qeyd edilәn son istifadә tarixindәn sonra istifadә edilә bilmәz. 
Üzәrindә ay vә il qeyd edilәn Kartlar hәmin ayın son gününә kimi aktivdir (bloklaşdırılma halları 
istisnadır). Kartın müddәti uzadılmadıqda hesabdakı pul vәsaitinin qalığı “Müştәri” tәrәfindәn 
geri alınmalıdır vә ya vәsaitin köçürülmәli olduğu yeni hesab Banka bildirilmәdir. 
3.7. “Müştәri” Kartın itirilmәsi, oğurlanması, kart mәlumatlarının üçüncü şәxslәrә ötürülmәsi vә 
ya üzәrindә tәhriflәr edilmәsi üçün mәsuliyyәt daşıyır.  
3.8. Kart itdikdә vә ya oğurlandıqda, “Bank”ın  qaynar xәttinә 012 931, yerli kart tәşkilatına (Tel: 
+994 12 598-46-97) vә ya birbaşa “Bank”a (filiala) yaxınlaşaraq dәrhal mәlumat verilmәlidir. 
“Müştәri” mobil vә ya internet bankçılıq xidmәtlәri vasitәsilә dә dәrhal Kartı bloklaşdıraraq banka 
mәlumat verә bilәr. Bu barәdә mәlumatın “Bank”a daxil olduğu vaxta qәdәr kartla aparılan 
bütün әmәliyyatlara görә mәsuliyyәti “Müştәri” daşıyır. 
3.9. “Müştәri” itirilmiş vә ya oğurlanmış Kartın sonradan tapılması halında kartdan istifadә 
etmәyәcәyini, hәmin Kartı “Bank”a qaytaracağını, bu hallarla bağlı “Bank”ın çәkә bilәcәyi bütün 
zәrәrlәri, habelә itirilmiş kartın “Bank” tәrәfindәn yenilәnmәsi ilә bağlı bütün xәrclәri ödәmәyi 
öhdәsinә götürür. 
3.10. “Müştәri” tәrәfindәn aparılmış әmәliyyatlara görә xidmәt haqları “Bank” tәrәfindәn 
qüvvәdә olan tariflәrә uyğun “Müştәri”nin bank hesablarındakı pul vәsaitlәrindәn akseptsiz 
qaydada silinir. 
3.11. Ödәniş kartından istifadәsi üzrә tәhlükәli olan ölkәlәrin siyahısı (beynәlxalq kart tәşkilatları 
tәrәfindәn qәbul edilmiş “mәsuliyyәtin ötürülmәsi qaydası”nın (liability shift rule) tәtbiq 
olunmadığı ölkәlәr) müvafiq dövlәt qurumunun rәsmi internet sәhifәsindә yerlәşdirilir.   

3.12. Kart “Bank” ın mülkiyyәtidir vә kartın istifadә müddәti bitdikdәn sonra “Müştәri” onu 
“Bank”a qaytarmalıdır. Kart qaytarılmadığı halda, “Bank”ın birtәrәfli qaydada hәmin kartı 
bloklaşdırmaq vә onun istifadәsini dayandırmaq hüququ vardır. 
3.13. “Müştәri” tәrәfindәn kartın ŞEN kodu 3 (üç) dәfә düzgün yığılmadıqda kart emitent bank 
tәrәfindәn bloklaşdırılır. Bu halda “Müştәri” “Bank”la telefon vasitәsi ilә әlaqә saxlayaraq 
identifikasiya prosesini uğurla keçmәklә, mobil tәtbiq vasitәsilә vә ya öz şәxsiyyәtini tәsdiq edәn 
sәnәdlә “Bank”a müraciәt etmәklә vә müvafiq haqqları ödәmәklә kartın ŞEN kodunu bәrpa edә 
bilәr.  
3.14. “Müştәri” kartın ŞEN kodunu unutduğu halda, “Bank”a müraciәt edәrәk (qaynar xәtt vә ya 
banka yaxınlaşmaqla) vә ya mobil tәtbiq vә ya bankomat vasitәsilә bankın qüvvәdә olan daxili 
tariflәri ilә müәyyәn olunan xidmәt haqqını ödәdikdәn sonra  yeni ŞEN kod  tәyin edilә bilәr.  
3.15. Azәrbaycan Respublikasının qüvvәdә olan qanunvericiliyinin vә normativ aktlarının 
tәlәblәrinә riayәt etmәklә verilәn, müvafiq ödәniş sistemi vә ödәniş xidmәtinә dair qaydalar, 
bankdaxili qaydalara uyğun olaraq, “Müştәri” tәrәfindәn tәsdiq edilmiş әmәliyyatın hәyata 
keçirildikdәn sonra “Müştәri” hәmin әmәliyyatlara görә tam mәsuliyyәt daşıyır. 
3.16. Әmәliyyatın icrası ilә әlaqәdar müxbir banklar tәrәfindәn tәtbiq edilәn hәr hansı xidmәt 
haqları eyni qaydada “Müştәri” tәrәfindәn “Bank”a ödәnilmәlidir, әks halda “Bank” hәmin 
haqların “Müştәri”nin hesablarından akseptsiz silmәk hüququna malikdir. 
3.17. Kart vasitәsilә kart hesabının valyutasından fәrqli valyutalarda aparılan әmәliyyat zamanı 
mәblәğin bloklaşdırıldığı vә hesabdan silindiyi (ödәniş tәlәbinin bank sisteminә daxil olduğu 
tarix) tarixlәrdә valyuta mәzәnnәsindәki mümkün dәyişikliklәr nәticәsindә hesabdan faktiki 
silinәn mәblәğ bloklaşdırılmış mәblәğlә eyni vә ya fәrqli ola bilәr.  
3.18. Kart ilә aparılan nağd vә ya nağdsız әmәliyyatın valyutası kart hesabının valyutasından 
fәrqlәndiyi halda mәblәğin konvertasiyası:  

-  Әmәliyyat bankın xidmәt etdiyi qurğularda (bankomat, POS-Terminal, online ticarәt) baş 
tutduğu tәqdirdә “Bank” tәrәfindәn müәyyәn edilmiş mәzәnnә vә konvertasiya haqqı 
әsasında,  

-  Әmәliyyat xarici ölkәlәrdәki qurğularda baş tutduğu tәqdirdә beynәlxalq ödәniş sisteminin 
müәyyәn etdiyi mәzәnnә vә “Bank”ın konvertasiya haqqı әsasında,  

- “Bank”ın ölkә daxilindәki xidmәt etmәdiyi qurğularda әmәliyyat edildikdә “Bank” tәrәfindәn 
müәyyәn edilmiş mәzәnnә vә konvertasiya haqqı әsasında aparılır.  

3.19. “Müştәri”, onun hesabına daxil olan pul vәsaitlәrini, zәrurәt yarandıqda hәmin tarixdә 
konvertasiya edilmәli valyuta mәzәnnәsinә әsasәn hesablanılmaqla, müvafiq qaydada 
әmәliyyatların aparılmasına vә bununla bağlı “Bank” tәrәfindәn xidmәt haqlarının onun 
hesablarından akseptsiz qaydada silinmәsinә әvvәlcәdәn öz razılığını bildirir. Fәrqli valyutada 
ödәniş әmәliyyatları edildikdә ödәniş yeri üzrә müvafiq olaraq hәm beynәlxalq ödәniş sistemlәri 
tәrәfindәn tәtbiq edilәn, hәm dә ölkәdaxili valyuta mәzәnnәsi üzrә konvertasiya haqqı 
tutulmaqla icra edilir.  
3.20. Kartdan istifadә etmәklә әmәliyyatların aparılmasında yaranmış hәr hansı problem 
“Bank”ın sәrәncamında olmayan (digәr şәxslәrin idarә etdiyi) mәlumat-informasiya sistemlәrinin 
fәaliyyәti ilә әlaqәdardırsa, “Bank” bununla bağlı yaranacaq itki vә zәrәrlәrә görә “Müştәri” 
qarşısında mәsuliyyәt daşımır.  
3.21. Kartdan istifadә etmәklә hәyata keçirilәn әmәliyyatlar üzrә hesablaşmalar müvafiq yerli vә 
ya beynәlxalq kart tәşkilatlarının qaydalarına vә bu şәrtlәrә uyğun şәkildә aparılır.  
3.22. “Müştәri” kart vasitәsilә әmәliyyatların aparılması zamanı Azәrbaycan Respublikasında 
mövcud valyuta rejimi tәlәblәrinә riayәt etmәlidir.  
3.23. “Müştәri” ona verilmiş kart, digәr tәhlükәsizlik mәlumatlarının mühafizәsi, zәrurәt olduqda 
bankın mәlumatlandırılması üzrә birbaşa mәsuliyyәt daşıyır. “Müştәri” tәhlükәsizlik üçün ona 

verilmiş mәlumatları heç bir halda üçüncü şәxslәrә açıqlamamalı, kartı, habelә digәr 
tәhlükәsizlik mәlumatlarını üçüncü şәxslәrә tәqdim etmәmәli, hәr hansı tәhlükә şәraiti 
yarandıqda dәrhal bu barәdә bildiriş tәqdim etmәklә “Bank”ı mәlumatdırmalıdır. Bildiriş 
alındıqdan sonra “Bank” dәrhal kartı bloklaşdırır. 
3.24. “Cinayәt yolu ilә әldә edilmiş әmlakın leqallaşdırılmasına vә terrorçuluğun 
maliyyәlәşdirilmәsinә qarşı mübarizә haqqında” Azәrbaycan Respublikası Qanununun, o 
cümlәdәn müştәri uyğunluğuna dair digәr normativ aktların tәlәblәrinә әsasәn “Bank” tәrәfindәn 
hesab üzrә birtәrәfli qaydada әmәliyyatların icrasının dayandırılması, bank hesablarındakı 
vәsaitlәrin dondurulması, bank hesablarının bağlanması (lәğv edilmәsi), kartla әmәliyyatların 
aparılmasının mәhdudlaşdırılması hәyata keçirә bilәr. 
3.25. Bütün ödәniş әmәliyyatlara görә “Müştәri” mәsuliyyәt daşıyır vә ödәniş sisteminә dair 
qaydalar ilә müәyyәn edilәn andan gerigötürülmәz hesab olunur. 
3.26. Normativ aktlar, ödәniş sisteminә dair qaydalar, işgüzar dövriyyә adәtlәri, müvafiq ödәniş 
xidmәti üzrә müәyyәn edilmiş qaydalara uyğun olaraq imtina edilmәmiş vә geri götürülmәmiş 
sәrәncam “Bank” tәrәfindәn icra edilir.  
3.27. “Müştәri” әmәliyyatı icra etmәmişdәn öncә “Bank” tәrәfindәn tәtbiq edilәn xidmәt haqları 
ilә bankın rәsmi veb sәhifәsindә olan vә şәrtlәin anlayışlar hissәsindә istinad edilmiş linklәrә 
keçid etmәklә tanış olmalıdır. Bu bәndin tәlәblәrinin yerinә yetirilmәmәsi görә “Müştәri” 
mәsuliyyәtlidir.  
3.28. Xidmәt haqları әmәliyyat icra edilmәmişdәn öncә “Müştәri” tәrәfindәn ödәnilmәlidir, lakin 
kartda kifayәt qәdәr vәsait olmadıqda ödәniş hәyata keçirilmir. 
3.29. “Bank” ödәnilmәyәn xidmәt haqlarını “Müştәri”nin sәrәncamı vә әlavә razılığı olmadan 
akseptsiz qaydada “Müştәri”nin bank hesabındakı pul vәsaitlәrindәn silmәk hüququna malikdir.  
3.30. “Müştәri” tәrәfindәn hәyata keçirilәn әmәliyyatların icraya qәbul vaxtı, icrası vә mәlumatın 
verilmәsi şәrtlәri qanunvericiliklә müәyyәn edilmiş tәlәblәr  әsasında tәmin edilir. 
3.31. “Müştәri” tәrәfindәn kartdan istifadә olunmaqla aparılmış bütün әmәliyyatlara görә  
“Müştәri” mәsuliyyәt daşıyır. Kart üzrә aparılmış әmәliyyatlar “Müştәri” tәrәfindәn aparılmış 
әmәliyyatlar kimi qәbul olunur. 
3.32.  Tәtbiq edilәn limitlәr barәdә veb sәhifәdә yerlәşdirilmәklә vә ya digәr rabitә kanalları 
vasitәsilә “Müştәri”nin mәlumatlılığı tәmin edilir.  
3.33. Ödәniş kartı mәqsәdlәri üçün açılmış ödәniş hesabı yalnız ödәniş kartı üzrә әmәliyyatların 
aparılması mәqsәdilә istifadә edilir. 
3.34. Ödәniş kartının istifadә müddәti bitdikdәn sonra “Müştәri” onun adına açılmış ödәniş 
hesabından bu şәrtlәrin 2-ci hissәsindә göstәrilәnlәrә uyğun istifadә edә bilәr.  
3.35. ŞEN-kodun vә kart mәlumatlarının, token, login, parol, digәr kodlar, eynilәşdirmә 
mәlumatlarının, elektron imza, mobil nömrә, üçüncü şәxslәr tәrәfindәn istifadәsi nәticәsindә 
“Müştәri”yә dәymiş zәrәrә görә “Bank” mәsuliyyәt daşımır. 
3.36. Kartdan istifadә zamanı bonusların, güzәşt vә imtiyazların hesablanması qaydası, xidmәt 
haqlarının mәblәği, tutulma qaydası, әlavә kampaniyalar, güzәştlәr, imtiyazlar, tariflәr barәdә 
“Bank” tәrәfindәn veb sәhifәsindә vә ya digәr davamlı daşıyıcılarda yerlәşdirilәn mәlumatların 
“Müştәri” üçün әlçatanlığı tәmin edilir, daim yeniliklәr barәdә “Müştәri” mәlumatlandırır. 
“Müştәri”nin hәmin mәlumatlarla tanış olmaması barәdә tәlәblәri, etirazları, yaranmış iddialara, 
itkilәrә görә Bank mәsuliyyәt daşımır.  
3.37. Kartla olan icazәsiz әmәliyyatlardan vaxtında xәbәrdar olmaq “Müştәri”nin birbaşa 
vәzifәsidir. SMS-mәlumatlandırma, Mobil Bank vә İnternet Bank xidmәtlәrindәn istifadә etmәk 
tövsiyә edilir. Hәr hansı fraud, tәhlükәli, qeyri-sağlam, “Müştәri”nin mәlumatı olmayan, 
sәlahiyyәtli olmayan şәxs tәrәfindәn kartdan vә ya kart hesabından istifadә, pulların qanunsuz 

silinmәsi, digәr dәlәduz әmәliyyatlar baş versә, kartı dәrhal bloklaşdırmaq vә araşdırılması üçün 
banka müraciәt etmәk, bu barәdә bankı mәlumatlandırmaq “Müştәri”nin birbaşa vәzifәsidir.  
3.38. Kartlar vasitәsilә әmәliyyatların aparılması, müvafiq Qaydalarla müәyyәn edilmiş limit 
çәrçivәsindә, “Müştәri” tәrәfindәn ödәniş kartının tәmassız oxuma xüsusiyyәtinә malik olan 
POS-terminala yaxınlaşdırılması ilә hәyata keçirilir. Bu kimi әmәliyyatlar keçirildikdәn sonra 
“Bank” tәrәfindәn geri qaytarma (Chargeback vә sair) sorğusu qәbul vә icra edilmir. 
3.39. Әmәk haqqı kartına pul vәsaitlәrinin mәdaxil әmәliyyatı yalnız kartın sahibinin әmәk 
müqavilәsi әsasında işәgötürәni (şirkәt, tәşkilat, müәssisә, fәrdi sahibkar vә s.) tәrәfindәn edilә 
bilәr. Belә kartlara әsas mәdaxil mәnbәyi әmәk haqqı, mükafat, mәzuniyyәt pulu, ezamiyyә 
xәrclәri vә s. bu tip köçürmәlәr hesab edilir. Belә kartların istehsal xәrci kart sahibinin 
işәgötürәni ilә bank arasında bağlanmış müvafiq müqavilәyә uyğun olaraq işәgötürәni 
tәrәfindәn ödәnilir. Bu şәrt yalnız әmәk haqqı kartlarına aiddir. 

3.40. Bankda olan istәnilәn kart hesabına hәyat keçirilәn mәdaxil әmәliyyatının valyutası hәmin 
hesabın valyutasından fәrqli valyutada olduqda, әmәliyyat Müştәridәn әlavә razılıq alınmadan 
әmәliyyatın icra edildiyi günә olan Bankın valyuta mәzәnnәsi vә qüvvәdә olan plastik kart 
tariflәrinә uyğun şәkildә Bank tәrәfindәn müvafiq olaraq hәmin hesabın valyutasına mübadilә 
olunaraq hәyata keçirilir. 

4. Ödәniş kartı üzrә “Tәrәflәr”in hüquq vә  vәzifәlәri 
 
4.1. «Bank»ın hüquqları: 
4.1.1. Kart üzrә limitlәri, xidmәt haqları, mәdaxil, mәxaric, köçürmә әmәliyyatlarına 
mәhdudiyyәtlәri, tariflәri müstәqil müәyyәn etmәk vә birtәrәfli qaydada dәyişmәk; 
4.1.2. Hesabda overdraft yarandığı halda, “Müştәri”yә xәbәrdarlıq göndәrmәklә әsas vә әlavә 
kartları bloklaşdırmaq, hәmçinin ödәniş kartı üzrә yaranan overdraftlar barәdә mәlumatları                
MKR-ә vә KB-ә tәqdim etmәk; 
4.1.3. Kartdan qanuna zidd, qeyri-sağlam, qeyri-qanuni mәqsәdlәrlә istifadә edilmәsi,  borcun 
yaranması vә bu şәrtlәrә әmәl etmәmәsi, o cümlәdәn cinayәt yolu ilә әldә edilmiş әmlakın 
leqallaşdırılması vә terrorizmin maliyyәlәşdirilmәsi üçün istifadә edilmәsi vә ya “Müştәri”nin bu 
Şәrtlәrin hәr hansı bir müddәasına әmәl etmәmәsi sәbәbi ilә kartı bloklaşdırmaq, şübhәli 
әmәliyyatların qeyri-qanuniliyi sübut edildikdә isә Müqavilәyә birtәrәfli qaydada xitam vermәk;  
4.1.4. “Müştәri”nin özü vә benefisiar mülkiyyәtçi ilә bağlı әvvәllәr tәqdim etmiş eynilәşdirmә 
mәlumatlarının doğru olmadığına dair şübhәlәr olduqda, habelә “Müştәri”nin işgüzar 
münasibәtlәrinin mahiyyәti vә mәqsәdi barәdә mәlumatların әldә edilmәsi mümkün olmadıqda 
kartı bloklaşdırmaq vә hәmin mәlumatları tәlәb etmәk, “Müştәri” 3 (üç) iş günü әrzindә hәmin 
mәlumatları banka tәqdim etmәdiyi halda, habelә“Müştәri” tәrәfindәn tәqdim edilәn sәnәdlәrdә 
saxta mәlumatlar aşkar edildikdә Müqavilәyә birtәrәfli qaydada xitam vermәk; 
4.1.5. İstifadә müddәti başa çatmış Kartın dәyişdirilmәsindәn imtina etmәk,  
4.1.6. “Müştәri” Kartının dәyişdirilmәsi barәdә  “Banka” müraciәt etdikdә, kartının istifadәsinә 
görә xidmәt haqqını vә digәr xәrclәri tutmaq şәrtilә Kartı yenisi ilә әvәz etmәk. Bu halda Kartın 
istifadә müddәtinin uzadılması vә ya yeni kartın verilmәsi zәruriliyini bank hәll edir; 
4.1.7. “Müştәri”nin “Bank”a olan vә ya yarana bilәcәk bütün borc mәblәğlәrini (faiz, xidmәt haqqı 
vә s) “Müştәri”nin kart hesablarından, habelә “Bank”da olan digәr hesablarından (әmanәt, cari, 
depozit hesabları vә s.) olan pul vәsaitlәrindәn borc öhdәliyi miqdarında akseptsiz qaydada 
silmәk;  
4.1.8. “Müştәri” “Bank”ın әmәkdaşı olduğu vә bu şәrtlәr üzrә öhdәliklәri vaxtında icra etmәdiyi 
tәqdirdә әmәk haqqı hesabında olan vәsaitdәn (maaş, mükafat, әmәk haqqına әlavә üzrә digәr 
gәlirlәrdәn)  borc öhdәliyi miqdarında akseptsiz qaydada silmәk; 

4.1.9. “Müştәri”nin әrizәsi әsasında hesabı bağlamaq, “Müştәri”nin Kartını (әsas vә ya әlavә) 
geri almaq vә müvafiq qaydada lәğv etmәk; 
4.1.10. Kartların hazırlanması, tәdavülә buraxılması vә lәğv edilmәsi ilә bağlı bankdaxili qayda, 
prosedur vә tәlimatlara birtәrәfli qaydada әlavә vә dәyişikliklәr etmәk; 
4.1.11. “Müştәri”yә tәqdim edilәn hesabdan çıxarışlara görә tәqdim edildiyi gündәn etibarәn 10 
tәqvim günü әrzindә “Bank”a yazılı qaydada etiraz edilmirsә, hәmin çıxarışlarda göstәrilәn 
mәlumatları “Müştәri” tәrәfindәn tәsdiq olunmuş hesab etmәk; 
4.1.12. Kart üzrә әsassız silinmәlәrә vә sәhv ödәnişlәrlә bağlı müraciәtlәrә “Müştәri”nin 
müraciәti әsasında qanunvericilik vә beynәlxalq ödәniş sistemlәri tәrәfindәn tәsdiq edilmiş 
qaydalar әsasında nәzәrdә tutulan müddәtlәrdә baxmaq (kartdan karta әmәliyyatları istisna 
olmaqla); 
4.1.13. Kartın tәhlükәsizliyinin tәmin olunması, kartın dәlәduzluq mәqsәdilә vә ya sәlahiyyәtli 
olmayan şәxs tәrәfindәn istifadә olunmasının qarşısının alınması, “Müştәri”nin kredit xәtti 
ayrılmış kart üzrә öhdәliklәrini yerinә yetirә bilmәmәsi tәhlükәsinin qarşısının alınması 
mәqsәdilә kartı bloklaşdırmaq; 
4.1.14. Azәrbaycan Respublikasının qüvvәdә olan qanunvericiliyinin tәlәblәrinә uyğun olaraq 
rәsmilәşdirilmiş müvafiq sәlahiyyәtli orqanın qәrarları ilә hesab üzrә әmәliyyatları dayandırmaq. 
4.1.15. Әmәliyyat vaxtı xarici valyutanın hesablaşma valyutasına konvertasiyası üçün 
“Müştәri”dәn әlavә haqları almaq, eyni zamanda aparılmış әmәliyyata görә haqqların әmәliyyat 
gününә  olan tariflәrlә deyil, silinmә gününә qüvvәdә olan tariflәrә uyğun mәblәğdә “Müştәri”nin 
hesabından akseptsiz qaydada silmәk vә ya hәmin mәblәğin “Müştәri” tәrәfindәn ödәnilmәsini 
tәlәb etmәk. 
4.1.16. Bank tәrәfindәn Müştәriyә loyallıq, tәşviq, mükafatlandırma vә digәr analoji proqramlar 
çәrçivәsindә tәqdim edilәn vә/vә ya hesablanan cashback, bonus, mükafat vә digәr şәrti 
vahidlәri, onların tәqdim edildiyi vә/vә ya hesablandığı tarixdәn etibarәn 2 (iki) il әrzindә Müştәri 
tәrәfindәn istifadә edilmәdikdә vә ya Bank tәrәfindәn müәyyәn edilәn daha qısa müddәt 
әrzindә istifadә edilmәdikdә, sonuncu halda Müştәriyә hәmin müddәt barәdә әn azı 30 (otuz) iş 
günü әvvәl mәlumat verilmәsi şәrtilә, lәğv etmәk/silmәk; 
4.1.17. Bu şәrtlәr üzrә digәr hüquqları hәyata keçirtmәk. 
 
4.2. «Bank»ın vәzifәlәri: 
4.2.1. Kartın itirilmәsi vә ya oğurlanması, habelә kartın ŞEN-kodunun üçüncü şәxslәr tәrәfindәn 
qeyri qanuni yolla әldә edilmәsi  barәdә “Müştәri” tәrәfindәn “Bank”a mәlumat daxil olduqda, 
Kartı dәrhal bloklaşdırmaq; 
4.2.2. Kart “Bank”ın öz qәnaәtinә görә bloklaşdırıldıqda, bunun әsaslandırılmış sәbәbi 
barәsindә bloklaşdırmadan dәrhal sonra “Müştәri”ni mәlumatlandırmaq (bu şәrtlә ki, 
qanunvericiliklә belә mәlumatın verilmәsi qadağan edilmәsin); 
4.2.3. Bank kartının bloklaşdırılmasına sәbәb olan hal aradan qalxdıqdan sonra kartı blokdan 
çıxartmaq; 
4.2.4. Bank kartının mәlumatlarını kartdan istifadә etmәk hüququ olan “Müştәri”dәn  vә ya onun 
sәlahiyyәtli nümayәndәsindәn başqa digәr şәxslәrә açıqlamamaq; 
4.2.5. Qanunvericilikdә nәzәrdә tutulmuş hallar istisna olmaqla, bank sirrini tәşkil edәn 
mәlumatları açıqlamamaq; 
4.2.6. “Müştәri”yә әvvәlcәdәn verilmiş kartın әvәz edilmәsi halı istisna olmaqla, “Müştәri” 
müraciәt etmәdәn kartı ona tәqdim etmәmәk; 
4.2.7. Kartın vә onunla әlaqәdar hәr hansı fәrdilәşdirilmiş tәhlükәsizlik mәlumatlarının 
“Müştәri”yә tәhlükәsiz göndәrilmәsini tәmin etmәk; 

4.2.8. Ödәniş әmәliyyatını icra etmәzdәn әvvәl vә ya icra etdikdәn dәrhal sonra әmәliyyat 
haqqında müvafiq mәlumatları “Müştәri”yә tәqdim etmәk; 
4.2.9. “Müştәri” tәrәfindәn ödәniş әmәliyyatının avtorizә edildiyini inkar etdikdә vә ya ödәniş 
әmәliyyatının sәhv icra olunduğunu bildirildikdә, ödәniş әmәliyyatının autentifikasiya 
olunduğunu, düzgün qeydә alındığını, ödәniş әmәliyyatı üzrә mәblәğin “Müştәri”nin müәyyәn 
etdiyi ödәniş hesabına mәdaxil edildiyini vә ödәniş әmәliyyatının texniki nasazlıq vә ya 
“Bank”dan asılı olmayan digәr hallar nәticәsindә tәsirә mәruz qalmadığını sübuta yetirmәk, әks 
halda 5 (beş) iş günündәn gec olmayaraq (ölkә xaricindә aparılan әmәliyyatlarda isә iştirakçısı 
olduğu ödәniş sisteminә dair qaydalar ilә müәyyәn edilmiş müddәtdә) bütün xidmәt haqları ilә 
birgә ödәniş әmәliyyatının mәblәğini “Müştәri”yә geri ödәmәk; 
4.2.10. Bu Şәrtlәr üzrә digәr vәzifәlәri yerinә yetirmәk. 
 
4.3. «Müştәri»nin  hüquqları: 
4.3.1. Kart vasitәsilә hesabdan istifadә etmәk vә qanuna zidd olmayan ödәmәlәri, әmәliyyatları 
(köçürmә, nağdlaşdırma, mәdaxil, mәxaric vә s.) hәyata keçirmәk; 
4.3.2. Kartın müddәti bitdikdә vә ya Kart itirildikdә, yeni kartın әldә edilmәsi haqqında yazılı 
әrizә ilә “Bank”a müraciәt etmәk; 
4.3.3.  Kart hesabı üzrә әmәliyyatlar haqqında “Bank”dan hesabdan Çıxarış (arayış) almaq; 
4.3.4.  Kart üzrә limitlәrin dәyişdirilmәsi üçün müvafiq qaydada (mobil app, әrizә vә s.) müraciәt 
etmәk; 
4.3.5. Tәqdim edilmiş hesabdan çıxarışlara, borc öhdәliklәri barәdә digәr sәnәdlәrә 
qanunvericilik vә beynәlxalq ödәniş sistemlәri tәrәfindәn tәtbiq edilәn müddәtlәrdә etiraz etmәk; 
4.3.6.   ŞEN-kodun itirildiyi vә ya üçüncü  şәxslәrin istifadәsinә keçdiyi hallarda “Bank”a mәxsus 
bankomatlar vasitәsilә vә ya “Bank”a yaxınlaşmaqla, bu Şәrtlәrә uyğun olaraq ŞEN-kodu 
dәyişdirmәk; 
 
4.4. «Müştәri»nin  vәzifәlәri: 
4.4.1.  “Bank” tәrәfindәn “Bank”ın qüvvәdә olan tariflәr әsasında müәyyәn edilmiş limitlәri qәbul 
etmәk, bu limitlәrә riayәt etmәk vә limitdәn artıq pul vәsaiti istifadә edәrsә, yaranmış overdraft 
borcunu dәrhal Banka ödәmәk;  
4.4.2.  Kartdan bu Şәrtlәrә uyğun olaraq istifadә etmәk, kartı әldә etdikdәn dәrhal sonra onun 
fәrdilәşdirilmiş tәhlükәsizlik mәlumatlarının tәhlükәsiz saxlanmasını tәmin etmәk, kartın 
itirilmәsini, oğurlanmasını vә ya sәlahiyyәtli olmayan şәxs tәrәfindәn qeyri-qanuni olaraq istifadә 
olunmasını müәyyәn etdikdә, “Bank”ı dәrhal mәlumatlandırmaq; 
4.4.3. Yeni Kart verildikdә, bütün çәkilәn xәrclәri “Bank”ın qüvvәdә olan tariflәrinә uyğun  
ödәmәk; 
4.4.4. Kartdan istifadә ilә bağlı yaranan “Bank”ın qüvvәdә olan tariflәrinә uyğun hesablanmış 
xidmәt haqlarını, yaranmış borcu vә digәr ödәnişlәri qeyd-şәrtsiz dәrhal ödәmәk, ödәmәdiyi 
tәqdirdә hesabından aksepsiz qaydada “Bank” tәrәfindәn silinmәsinә etiraz etmәmәk; 
4.4.5. “Bank”a tәqdim etdiyi mәlumatların düzgünlüyünә, adına olan kartın ŞEN-kodu, mobil 
nömrә, şәxsiyyәt vәsiqәsi, token, digәr eynilәşdirmә barәdә mәlumatların üçüncü şәxslәr 
tәrәfindәn qeyri-qanuni yolla әldә edilmәsi,  kartın itirilmәsi, oğurlanması vә ya üzәrindә tәhriflәr 
edilmәsinә görә mәsuliyyәt daşımaq; 
4.4.6. Hesab üzrә çıxarışda aparılmış әmәliyyatlar üzrә hesaba sәhvәn daxil edilәn vә yaxud 
hesabdan silinәn mәblәğlәrin müәyyәn edilmәsi mәqsәdi ilә çıxarışı aldığı tarixdәn 10 (on) 
tәqvim günü әrzindә vә ya әmәliyyatın hәyata keçirildiyi tarixdәn 35 (otuz beş) tәqvim günündәn 
gec olmayaraq etirazını “Bank”a tәqdim etmәk;  

4.4.7.“Bank” tәrәfindәn kartın fәaliyyәtinin dayandırıldığı vә kartın dәyişdirilmәsindәn imtina 
edildiyi halda, “Bank” qarşısında olan borc vә başqa öhdәliklәrini bütövlüklә yerinә yetirәnә 
qәdәr bu Şәrtlәrin müddәalarının qüvvәdә olduğunu qәbul etmәk; 
4.4.8. “Bank”ın tәyin etdiyi limit hәddlәrinә riayәt etmәk vә bu öhdәliklәrdәn mәlumatının 
olmamasına istinadәn etiraz etmәmәk, limitlәri aşdığı hallarda, “Bank” tәrәfindәn müәyyәn edilib 
tәtbiq edilәn cәrimәlәri qәbul etmәk, kartın istifadәsini dayandırmaq; 
4.4.9. Üzәrinә qoyulmuş vәzifәlәrini qәsdәn vә ya kobud ehtiyatsızlıqdan pozması halında, 
avtorizә edilmәdәn hәyata keçirilәn ödәniş әmәliyyatları üzrә yaranan itkilәrә görә tam 
mәsuliyyәt daşımaq. 
 

5. Kartın verilmәsi üçün tәminat 
 

5.1.   “Bank” Kartın verilmәsinә görә uyğun gördüyü hәr cür tәminatı “Müştәri”dәn tәlәb etmәk 
hüququna malikdir; 
5.2.   “Müştәri” “Bank”ın müәyyәn etdiyi şәrt vә formalarda tәminat vermәyә borcludur. 
5.3.  “Bank” mümkün ola bilәn ziyanın qarşısını almaq üçün müәyyәn etdiyi miqdarda sığorta 
depozitinin vә ya girovun qoyulmasını tәlәb edә bilәr vә istәdiyi vaxt bu miqdarı dәyişә bilәr; 
5.4.  “Müştәri”nin hәr hansı şәkildә “Bank”a verdiyi tәminat Kartdan bu Şәrtlәrә uyğun istifadә ilә 
bağlı yarana bilәcәk borcların qaytarılmasının icrası üsuludur. 

 
6. Elektron bank xidmәti 

 
6.1.  Bu Şәrtlәrә görә “Bank” “Müştәri”yә elektron bank xidmәtlәrinin göstәrilmәsini tәmin edir, 
“Müştәri” isә hәmin xidmәtlәrdәn razılaşdırılmış şәrtlәr daxilindә istifadә edir. 
6.2. Bu şәrtlәri tәsdiq etmәklә “Müştәri” Bankın mövcud vә gәlәcәkdә tәklif edәcәyi bütün növ 
elektron xidmәtlәrdәn istifadә hüququnu әldә edir vә elektron xidmәtlәrdәn istifadә qaydaları 
“Müştәri” ilә Bank arasında ayrıca razılaşdırıla bilәr. Әgәr “Müştәri” ilә bundan әvvәl bağlanılmış 
istәnilәn müqavilәlәr ilә bu şәrtlәrin müddәaları arasında ziddiyyәt yaranarsa, bu şәrtlәrin 
müddәaları üstün qüvvәyә malikdir. 
6.3. Bank bu şәrtlәr üzrә tәklif olunan elektron xidmәtlәrini “Müştәri” tәrәfindәn verilәn 
identifikasiya mәlumatları әsasında tәqdim edir. Әgәr qanunvericiliklә başqa hal nәzәrdә 
tutulmayıbsa, Bank “Müştәri”dәn әlavә informasiyanı sorğu etmәk hüququnu özündә saxlayır. 
6.4. Elektron cihazlar vasitәsilә imzalanmış elektron bank xidmәtlәrinә aid istәnilәn şәrtlәr 
çatdırılmış vә tәsdiq edilmiş “yazılı sәnәd” hesab olunur. 
6.5. “Müştәri” razılaşır ki, onun tәrәfindәn identifikasiya vә verifikasiya mәlumatlarından 
istifadә etmәklә, elektron cihazlarla vә/vә ya qanunvericiliklә qadağan olunmayan digәr üsullarla 
aparılan istәnilәn әmәliyyatlar, “Müştәri” tәrәfindәn aparılan әmәliyyatlar kimi qәbul olunacaqdır 
vә identikifasiya mәlumatları hәr hansı mübahisә predmeti qismindә çıxış etmir. 
6.6. Bank “Müştәri”yә elektron bank xidmәtlәri sahәsindә bank xidmәtlәrinin istәnilәn 
hissәsinә әlavәlәr etmәk, istәnilәn hissәsini çıxartmaq vә ya dәyişmәk hüququnu özündә 
saxlayır. Bu hallarda “Müştәri” ilә әvvәlcәdәn tәsdiq edilmiş şәrtlәrә yeni әlavә olunmuş vә ya 
dәyişdirilmiş qaydalar tәtbiq olunacaqdır. 
6.7. “Müştәri” qәbul edir ki, identifikasiya mәlumatları vasitәsilә ona göndәrilәn mәlumatların 
“Müştәri”nin hәrәkәt vә ya hәrәkәtsizliyi nәticәsindә üçüncü şәxslәrin әlinә keçmәsinә görә 
bütün risklәr (real zәrәr, әldәn çıxmış fayda, bütün digәr ziyan) onun üzәrinә düşür. 
6.8. Elektron bankçılıq xidmәtlәrinә görә tariflәr, onlara әlavә vә ya dәyişikliklәr etmәk 
hüququ Banka mәxsusdur.  

6.9. “Müştәri” tәrәfindәn qeyd edilәn identifikasiya mәlumatları vә digәr verilәnlәr “Müştәri”nin 
son verilәnlәri kimi qәbul edilir vә onlar “Müştәri”nin Bankla olan bütün münasibәtlәrinә 
(şәrtlәrdә daxil olmaqla) aid edilir. Bu mәqsәdlә әvvәl tәqdim edilәn identifikasiya mәlumatları 
vә digәr verilәnlәr qüvvәdәn düşmüş hesab olunur. 
6.10. Bank tәrәfindәn bu şәrtlәr çәrçivәsindә çatdırılmalı olan bütün mәlumatlar “Müştәri”nin 
şәxsi mәlumatlarına dair” әrizәdә qeyd olunan identifikasiya mәlumatları vasitәsi ilә “Müştәri”yә  
göndәrilәcәkdir. Göndәrilmiş mәlumatlar “Müştәri” tәrәfindәn qәbul edilmiş sayılır. 

“Tәrәflәr” arasında Razılaşma: 

6.11. “Müştәri” Elektron Bankçılıq sisteminә qoşulmaq üçün Banka sifariş (әrizә) verir. Elektron 
Bankçılıq sistemindә sәnәdlәri tәsdiq etmәk hüququna yalnız “Müştәri”nin Banka tәqdim etdiyi  
sifarişdә (әrizәdә) qeyd olunan sәlahiyyәtli şәxslәr malikdir. “Müştәri” bu Şәrtlәr ilә ona mәlum 
olan mәlumatları istәnilәn vasitә ilә üçüncü şәxslәrә açıqlamamaq, “Müştәri”lәrin sistemdә 
istifadә olunan adlarını, parolları vә kodları gizlin saxlamaq vә üçüncü şәxslәrә vermәmәk, 
sistemin tәşkili vә fәaliyyәtinin xüsusiyyәtlәrini üçüncü şәxslәrә açmamaq (Azәrbaycan 
Respublikasının qüvvәdә olan qanunvericiliyi ilә vә ya “Tәrәflәr” arasında әlavә sazişlә nәzәrdә 
tutulan hallar istisna olmaqla) öhdәliyini öz üzәrinә götürür. “Müştәri”yә mәxsus vә ya bu Şәrtlәr 
üzrә Elektron Bankçılıq  xidmәtlәrinin yerinә yetirilmәsi üçün nәzәrdә tutulan mәlumatların 
üçüncü şәxslәr tәrәfindәn әldә edilmәsi, üçüncü şәxslәr tәrәfindәn bu mәlumatları istifadә 
edilәrәk әmәliyyat aparılması üçün “Müştәri” cavabdehdir. Bu hәrәkәtlәrin baş verdiyi zaman 
mәsuliyyәti “Müştәri” daşıyır vә bu halda “Müştәri” Banka heç bir tәlәb irәli sürә bilmәz. 
“Müştәri”lәrin sistemdә istifadә olunan adlarını, parolları vә kodları üçüncü şәxslәrә bildirdiklәri vә 
ya üçüncü şәxslәr tәrәfindәn bunlar istifadә etdiyi zaman “Müştәri” mәsuliyyәt daşıyır. 
6.12.  “Müştәri” özünәmәxsus eynilәşdirmә mәlumatlarını (mobil telefon nömrәlәri, elektron poçt 
ünvanını vә s.) “Bank”a tәqdim edir. Hәmin mәlumatlar “Tәrәflәr” arasında elektron bankçılıq 
çәrçivәsindә aparılacaq әmәliyyatlar zamanı “Bank” tәrәfindәn “Müştәri”nin eynilәşdirilmәsi vә 
yerinә yetirilәcәk әmәliyyat risklәrinin baş vermәmәsinin vә tәhlükәsizliyinin tәmin edilmәsi 
mәqsәdilә istifadә edilәcәk.  
6.13.  “Müştәri” internet bankçılıq vasitәsi ilә hesabları barәdә mәlumat әldә etmәk, onlayn 
ödәmәlәri hәyata keçirmәk, kart sifarişini etmәk, dövri ödәnişlәri etmәk, konvertasiya 
әmәliyyatlarını yerinә yetirmәk, bank qarantiyası üçün müraciәt etmәk vә digәr xidmәtlәrdәn 
istifadә etmәk imkanın әldә etmiş olacaq; 
6.14. Mәsafәdәn xidmәtlәr göstәrilәrkәn әmәliyyatların aparılması, müvafiq razılaşmalar, әrizәlәr, 
digәr sәnәdlәrin tәsdiq edilmәsi, imzalanması üçün “Müştәri”dәn müvafiq elektron imzadan 
(“Elektron imza” sertifikatları, SİMA imza vә qanunvericiliklә müәyyәn edilmiş qaydada tәkmil 
sertifikatına malik digәr elektron imzalar nәzәrdә tutulur) istifadә edilmәsini tәlәb edәcәkdir.  
6.15. Hәr hansı әmәliyyatın aparılması üçün “Müştәri”dәn ona verilmiş daimi şifrәdәn vә birdәfәlik 
şifrәdәn (ikili autentifikasiya) istifadә etmәklә әmәliyyatın aparılması tәlәb olunacaqdır. Birdәfәlik 
şifrәnin vә sistemdә aparılan digәr әmәliyyatların tәsdiqinin göndәrilmәsi üçün “Müştәri”nin elektron 
bank xidmәtinә qoşulması zamanı qeydә alınan mobil nömrәsi istifadә oluna bilәr. Hәmin mobil 
nömrәnin digәr şәxslәr tәrәfindәn istifadәsinә görә “Bank” mәsuliyyәt daşımır. 
6.16. Mobil bankçılıq vasitәsilә әmәliyyatların aparılması zamanı yarana bilәcәk bütün risklәrә 
görә mәsuliyyәt “Müştәri”nin üzәrinә düşür.  
6.17. “Müştәri” mәxfi verilәnlәr, qeydiyyat yazıları vә kodlarının düzgün istifadә vә saxlanılmasına, 
qeydiyyatın tәlәb edilәn qaydada aparılmasına, habelә mәxfi verilәnlәrindәn istifadә etmәklә 
daxilolma, әmәliyyatların vә digәr hәrәkәtlәrin yerinә yetirilmәsi nәticәsindә Banka zәrәr dәydikdә 
mәsuliyyәt daşıyır. 
6.18. “Müştәri” ödәnişi alanın rekvizitlәrinin düzgünlüyünә, ödәnişin tәyinatının vә sistem üzrә 
Banka göndәrilәn elektron sәnәdlәrdә göstәrilәn digәr mәlumatların Azәrbaycan Respublikasının 

qanunvericiliyinә, Mәrkәzi Bankın normativ sәnәdlәrinә müvafiqliyinә nәzarәt etmәyә borcludur. 
Göstәrilәnlәrdәn sәnәdin lazımi sәviyyәdә tәrtib olunmaması üçün mәsuliyyәt “Müştәri”nin üzәrinә 
düşür. 
6.19. “Müştәri” razılaşır ki, “Müştәri” tәrәfindәn identifikasiya mәlumatlarından istifadә etmәklә, 
elektron cihazlarla vә/vә ya qanunvericiliklә qadağan olunmayan digәr üsullarla aparılan istәnilәn 
әmәliyyatlar, “Müştәri” tәrәfindәn aparılan әmәliyyatlar kimi qәbul olunacaqdır vә identifikasiya 
mәlumatları hәr hansı mübahisә predmeti qismindә çıxış etmir. 
6.20. “Müştәri” razılaşır ki, elektron xidmәtin göstәrilmәsi zamanı avadanlıqlarda, şәbәkәdә, әlaqә 
xәtlәrindә baş verәn istәnilәn nasazlıqlara vә “Müştәri”nin müvafiq әrizәsi ilә elektron bank 
xidmәtindәn istifadә edәn şәxslәrin әldә etdiyi mәlumatların (hesablar, hesablardan qalıq pul 
vәsaitlәri, hesablar üzrә әmәliyyatlar vә s.) üçüncü şәxslәrә yayılmasına görә Bank mәsuliyyәt 
daşımır. Bu zaman hәr hansı itkilәrә görә risk “Müştәri”nin üzәrinә düşür; 
6.21.  “Tәrәflәr” bu şәrtlәr ilә nәzәrdә tutulmuş vasitәlәr ilә imzalanmış elektron sәnәdlәrin, onlar 
tәrәfindәn imzalanmış, kağız daşıyıcıda olan müvafiq sәnәdlәrlә hüquqi baxımdan eyniliyini vә 
hüquqi qüvvәyә malik olduqlarını qәbul edirlәr. 
6.22. Elektron xidmәtlәrdәn istifadә zamanı dәyişikliklәr, yeniliklәr barәdә “Müştәri” 
mәlumatlandırılır; 
6.23. “Müştәri” aparılan әmәliyyatlar üzrә “Bank”ın tariflәri vә şәrtlәri ilә müәyyәn edilәn xidmәt 
haqlarını ödәmәlidir. Hesablanmış xidmәt haqlarını “Bank” “Müştәri”nin hesablarında olan 
vәsaitlәrdәn birtәrәfli qaydada tuta bilәr. “Müştәri” seçilmiş әmәliyyatları icra etmәklә, mövcud 
tariflәrlә razı olduğunu vә xidmәt haqlarının onun bank hesabından tutulmasına razı olduğunu ifadә 
etmiş olur. 
6.24. “Müştәri” tәrәfindәn әmәliyyatlar internet bankçılıq vasitәsi ilә real vaxt rejimindә aparılır. 
Nәzarәt vaxtı – Bankın iş saatları әrzindә hәyata keçirilir. 
 
Elektron bank xidmәti üzrә “Tәrәflәr”in hüquq vә vәzifәlәri 
«Bank»ın hüquq vә vәzifәlәri: 
6.25. “Müştәri” bu şәrtlәr üzrә öhdәliklәrini icra etmәdikdә vә ya lazımınca icra etmәdikdә 
xidmәtlәrin göstәrilmәsini birtәrәfli qaydada dayandırmaq; 
6.26. “Müştәri”nin hesabı bloklaşdırıldıqda, ona hәbs qoyulduqda vә ya AR qanunvericiliyi ilә tәlәb 
olunan digәr hallarda әmәliyyatların icrasını mәhdudlaşdırmaq; 
6.27. “Müştәri”nin hesablarından özünün xidmәt haqlarını silmәk (akseptsiz qaydada); 
6.28. Bankda texniki nasazlıqların vә  ya elektron sәnәdlәrin istifadә edilmәsinә maneçilik törәdәn 
halların meydana gәldiyi tәqdirdә müvafiq maneә aradan qaldırılanadәk birtәrәfli qaydada sistemin 
işini dayandırmaq vә elektron sәnәdlәrlә mübadilәni tәxirә salmaq.  
6.29. “Müştәri”dәn bu Şәrtlәr üzrә ona mәlum olan mәlumatların üçüncü şәxslәrә 
açıqlanmamasını tәlәb etmәk. “Müştәri” bu tәlәbә riayәt etmәdikdә Bank heç bir mәsuliyyәt 
daşımır, bu zaman bütün mәsuliyyәt “Müştәri”nin üzәrinә düşür. 
6.30. İnternet bank xidmәtin hәyata keçirilmәsi zamanı istәnilәn borcun silinmәsi ilә әlaqәdar 
sәhv әmәliyyatlar aparıldıqda, Bank “Müştәri”nin razılığını almadan aparılmış әmәliyyatların 
lәğvini hәyata keçirә bilәr; 
6.31. “Müştәri”nin fәaliyyәtinin Bank üçün zәrәr gәtirә bilәcәyini hesab etmәyә Bankda kifayәt 
qәdәr әsasların olduğu tәqdirdә, birtәrәfli qaydada, “Müştәri”yә bildirmәdәn, bu Şәrtlәrә xitam 
vermәk vә “Müştәri”yә sistem üzrә xidmәt göstәrilmәsini dayandırmaq. 
6.32.  Bank tәrәfindәn birtәrәfli qaydada dәrhal, ciddi әsaslar olduqda (qeyri-sağlam xarakterli 
әmәliyyatlar, çirkli pulların yuyulması, korrupsiya vә terrorizmin maliyyәlәşdirilmәsi) vә bank 
hesabı sahibinin bank hesabından digәr qeyri-leqal mәqsәdlәr üçün istifadә etmәsi sübuta 

yetirildikdә, bu Şәrtlәrә xitam vermәk vә “Müştәri”yә sistem  üzrә xidmәt göstәrilmәsini 
dayandırmaq. 
6.33.  “Müştәri” özü şәxsәn vә ya “Müştәri”nin adından (müvafiq sәnәd olmaqla) çıxış edәn vә bu 
Şәrtlәr üzrә bank әmәliyyatlarını aparmağa sәlahiyyәti olan şәxs hәr hansı sәbәbdәn dәyişdikdә, 
әvәz edildikdә vә ya digәr üsulla bank әmәliyyatlarının aparılması hüququndan mәhrum olduqda bu 
barәdә “Müştәri”dәn dәrhal yazılı mәlumat almaq. Banka yazılı mәlumat verilmәdәn “Müştәri” 
tәrәfindәn bank әmәliyyatlarını aparmaq hüququnu vә lazımi mәlumatları başqa şәxslәrә verdikdә, 
hәmin şәxslәr tәrәfindәn hәyata keçirilmiş bank әmәliyyatlarının nәticәlәrinә görә Bank mәsuliyyәt 
daşımır vә bu halda “Müştәri”nin Banka tәlәb sürmәk ixtiyarı yoxdur. 
6.34. “Müştәri” ilә bağlı mәlumatların konfidensiallığını tәmin etmәk (qanunvericiliklә nәzәrdә 
tutulmuş hallar istisna olmaqla); 
6.35. “Müştәri” tәrәfindәn müәyyәn edilmiş formada verilmiş vә “Müştәri”nin elektron imza 
vasitәlәri ilә tәsdiq edilmiş elektron tapşırıqları icra etmәk; 
6.36. “Müştәri” tәrәfindәn müvafiq müraciәt edildikdә, bir iş günü әrzindә sistemdә blokdan açmaq; 
6.37. “Müştәri”nin sistemdә qeydiyyata alındıqdan sonra hәr hansı nöqsan yarandıqda hәmin 
gündәn sonra gәlәn iş günü әrzindә aradan qaldırılır vә istifadә üçün müvafiq şәrait yaratmaq;  
 
«Müştәri»nin hüquq vә vәzifәlәri: 
6.38. Sistemdә qeydiyyata alınması günündәn sonra gәlәn bank günündәn başlayaraq, 
sistemdәn istifadә etmәk; 
6.39. Elektron ödәniş tapşırıqları bu Şәrtlәr ilә uyğun olduqda bank әmәliyyatlarının aparılmasını 
tәlәb etmәk; 
6.40. Banka yazılı şәkildә әlavә әrizә ilә müraciәt edәrәk identifikasiya mәlumatlarında 
dәyişikliklәr etmәk; 
6.41. “Müştәri” kart üzrә vә bu şәrtlәrdәn irәli gәlәrәk ona mәxsus olan digәr mәlumatların 
istәnilәn vasitә ilә üçüncü şәxslәrә açıqlanmamasını öz üzәrinә götürür. “Müştәri”yә mәxsus vә ya 
bu Şәrtlәr üzrә İnternet-Bank xidmәtlәrinin yerinә yetirilmәsi üçün nәzәrdә tutulan mәlumatların 
üçüncü şәxslәr tәrәfindәn әldә edilmәsi, üçüncü şәxslәr tәrәfindәn bu mәlumatları istifadә edilәrәk 
әmәliyyat aparılması üçün “Müştәri” cavabdehdir. Bu hәrәkәtlәrin baş verdiyi zaman mәsuliyyәti 
“Müştәri” daşıyır vә bu halda “Müştәri” Banka heç bir tәlәb irәli sürә bilmәz; 
6.42. “Müştәri” aşağıdakı hallardan hәr hansı biri baş verdikdә, dәrhal banka yazılı bildiriş 
tәqdim etmәli vә ya (012) 931 qısa nömrәli qaynar xәttinә mәlumat vermәlidir: 

-  bank hesabında olan vәsaitdәn sәlahiyyәtsiz olaraq istifadә edildikdә; 
-  bank hesabı üzrә әmәliyyatlarda hәr hansı sәhv vә ya uyğunsuzluq aşkar etdikdә; 
-  Qeydiyyat zamanı qeydә alınmış mobil nömrәsini vә telefonunu itirdikdә; 
- autentifikasiya mәlumatlarına sәlahiyyәtsiz giriş üzrә şübhә doğuran halları müәyyәn 

etdikdә; 
-  E-bankçılıq üzrә texniki nasazlığın mövcudluğu vә ya eynilәşdirmә üsullarında sәhv baş 

verdikdә. 
6.43.  “Müştәri” özü şәxsәn vә ya “Müştәri”nin adından (müvafiq sәnәd olmaqla) çıxış edәn vә bu 
Şәrtlәr üzrә bank әmәliyyatlarını aparmağa sәlahiyyәti olan şәxs hәr hansı sәbәbdәn dәyişdikdә, 
әvәz edildikdә vә ya digәr üsulla bank әmәliyyatlarının aparılması hüququndan mәhrum olduqda bu 
barәdә Banka dәrhal yazılı mәlumat vermәk. Banka yazılı mәlumat vermәdәn “Müştәri” tәrәfindәn 
bank әmәliyyatlarını aparmaq hüququnu vә lazımi mәlumatları başqa şәxslәrә verildikdә, hәmin 
şәxslәr tәrәfindәn hәyata keçirilmiş bank әmәliyyatlarının nәticәlәrinә görә Bank mәsuliyyәt daşımır 
vә bu halda Banka tәlәb sürmәk ixtiyarı yoxdur; 
6.44.  Sistemdәki elektron sәnәdlәri, Azәrbaycan Respublikasının qüvvәdә olan qanunvericiliyi, 
normativ aktlarına müvafiq olaraq doldurmaq; 

6.45. Bank heç bir halda sms vә ya email vasitәsilә identifikasiya mәlumatları ilә bağlı sorğu 
göndәrmәyәcәkdir. Bu sәbәbdәn telefon, e-mail vә ya başqa bir mәnbәdәn bәnzәr bir tәlәb ilә 
qarşılaşsa, “Müştәri” heç bir mәlumat vermәmәlidir; 
6.46.  Sistemә sanksiya verilmәmiş giriş cәhdinin aşkar edilmәsi haqqında dәrhal Banka mәlumat 
vermәk; 
6.47.  Sistemә sanksiya verilmәmiş girişi mümkün edәn vәziyyәtlәr vә ya qeydiyyat mәlumatlarının 
rabitә xәtti ilә açıq şәkildә ötürülmәsi halı haqqında Bankı dәrhal mәlumatlandırmaq; 
6.48. “Müştәri” sistemin tәşkili vә fәaliyyәtinin xüsusiyyәtlәrini üçüncü şәxslәrә açmamağı 
öhdәsinә götürür; 
6.49.  “Müştәri”, ödәnişi alanın rekvizitlәrinin düzgünlüyünә, ödәnişin tәyinatının vә sistem üzrә 
Banka göndәrilәn elektron sәnәdlәrdә göstәrilәn digәr mәlumatların Azәrbaycan Respublikasının 
qanunvericiliyinә,normativ aktların, qaydaların tәlәblәrinә nәzarәt etmәyә borcludur. Göstәrilәn 
sәbәblәrdәn sәnәdin lazımi sәviyyәdә tәrtib olunmaması üçün mәsuliyyәt “Müştәri”nin üzәrinә 
düşür; 
6.50.  “Müştәri”, ödәnişin mәblәğinin vә özünün Bankdakı hesabındakı qalığın müvafiqliyinә 
nәzarәt etmәk, overdraft-kreditlәşmә halları istisna olunmaqla, ödәnişlәri ancaq bu qalığın 
hüdudlarında hәyata keçirmәk; 
6.51.  “Müştәri” göstәrilәn identifikasiya mәlumatlarında hәr hansı dәyişiklik olduqda, dәrhal 
Bankı mәlumatlandırmalıdır. Әgәr o, identifikasiya mәlumatlarında aparılmış dәyişikliklәr ilә 
әlaqәdar mәlumatı Banka tәqdim etmәsә, Bankda mövcud identifikasiya mәlumatları vasitәsilә 
“Müştәri”yә tәqdim edilәn informasiya “Müştәri”yә şәxsәn çatdırılmış hesab olunacaqdır; 
6.52. “Müştәri”, Bankın razılığı olmadan, bu Şәrtlәr ilә nәzәrdә tutulmuş hüquq vә öhdәliklәri 
üçüncü şәxsә verә bilmәz. 
6.53. Әmәliyyatların aparılması üçün birdәn artıq şәxsin tәsdiqi tәlәb edildiyi halda bütün şәxslәrin 
tәsdiqinin mövcudluğunu tәmin edir; 
6.54. Qanunvericilik ilә müәyyәn edilmiş qaydada “Müştәri” ona aid olan istәnilәn mәlumatın 
Bank tәrәfindәn әldә edilmәsinә, ötürülmәsinә vә ya yayılmasına etiraz etmәyәcәkdir vә 
bununla bağlı Banka hәr hansı tәlәb irәli sürmәyәcәkdir. 

6.55. Bu şәrtlәrin bağlanması üçün “Müştәri” elektron xidmәti vasitәsilә identifikasiya 
mәlumatlardan istifadә edәrәk Banka müәyyәn formada tәrtib olunmuş әrizә ilә müraciәt edir. 
Bu zaman “Müştәri” mütlәq qeyd etmәlidir: 
6.56. Elektron xidmәtdәn istifadә nәticәsindә, Bank qarşısında yaranacaq borcların ödәnişi 
üçün “Müştәri” hesabında olan vәsaitin sәrәncamsız müvafiq sәnәdlәr ilә Bank tәrәfindәn 
götürülmәsinә razıdır; 
 
İnformasiya tәhlükәsizliyi metodları: 
6.57. “Müştәri”nin İnternet Bankinq/ Mobile Bankinq sistemindәn istifadә etmәsi ikili 
Autentifikasiya (Login vә Parol, FİN vә mobil nömrә, kart nömrәsi vә mobil nömrә, ASAN imza: 
ASAN nömrә vә PİN 1) vә birdәfәlik şifrәni daxil etdikdәn sonra hәyata keçirilir. 
6.58. Bank “Müştәri”nin İnternet Bankinq/ Mobile Bankinq Sisteminә girişini yalnız ikili 
Autentifikasiyadan keçdikdәn sonra sistemdә olan mәlumatlarla uyğunluq tәşkil etdiyi tәqdirdә 
tәmin edir. 
6.59. “Tәrәflәr” tәsdiq edirlәr ki, Autentifikasiya zamanı “Müştәri” tәrәfindәn istifadә olunan 
Login unikaldır vә Sistemә girişin “Müştәri” tәrәfindәn hәyata keçirilmәsini tәsdiq edir. 
Login vә parol ilә әmәliyyatlar: 
6.60. Login Bank tәrәfindәn generasiya olunur vә ikinci nüsxәsi “Müştәri”yә qaytarılan Әrizәdә 
qeyd olunur. Parol “Müştәri”yә onun Әrizәdә qeyd etdiyi mobil telefon nömrәsinә sms-
mәlumatlandırma vә ya birdәfәlik şifrә xidmәti  vasitәsilә göndәrilir. 

6.61. “Müştәri” ona verilmiş parol haqqında mәlumatları üçüncü şәxslәrdәn qorumalı, parolu 
Bankın әmәkdaşlarına açıqlamamalı, habelә parol tәhrif olunduğu tәqdirdә bu barәdә dәrhal 
Banka mәlumat vermәlidir. 
Qeyd: Qeydiyyat zamanı “Bank” tәrәfindәn verilmiş ilk parolun, tәhlükәsizlik mәqsәdilә, 
dәyişmәk ciddi surәtdә tövsiyә olunur. Şifrәnin yaddan çıxarılması, digәr şәxs tәrәfindәn әlә 
keçirilmәsi vә bütün digәr hallara görә bank heç bir mәsuliyyәt daşımır. 
Elektron imza: 
6.62. Bank ilә “Müştәri” arasında elektron sәnәd dövriyyәsi hәyata keçirildikdә ödәniş 
xidmәtlәrindәn istifadә zamanı göndәrilәn Elektron sәnәdin hәqiqiliyini vә tamlığını tәsdiq etmәk 
mәqsәdilә “Müştәri” elektron İmzadan istifadә edir. Elektron imza haqqında qanunvericiliyә 
әsasәn  “Müştәri”nin şәxsi imzasının analoqudur. Elektron imzanın әldә edilmәsi “Müştәri” 
tәrәfindәn öz vәsaitlәri hesabına qanunvericiliklә müәyyәn edilmiş qaydada hәyata keçirilir. 
6.63. Bankın müәyyәn etdiyi hallarda Elektron sәnәdlәrin tәsdiqi üçün SMS-parol, birdәfәlik 
şifrә, digәr elektron imzadan istifadә oluna bilәr. 
6.64. “Müştәri” tәsdiq edir ki, elektron imza ilә imzalanmış vә Banka tәqdim edilmiş elektron      
sәnәdlәr: 

 Sadә yazılı formada bağlanan әqdlәr üçün müәyyәn olunmuş tәlәblәrә cavab verir vә 
sәnәdlәrin şәxsi imza ilә imzalanması zamanı yaratdığı hüquqi nәticәlәrә sәbәb olur. 

 Bu qәbildәn olan sәnәdlәr üçün tәlәb olunan göstәricilәrә malik olan kağız daşıyıcıda 
tәrtib olunmuş sәnәdlәr ilә eyni hüquqi qüvvәyә malikdir vә “Müştәri”nin bank 
hesablarında olan vәsaitlәr üzrә onun adından әmәliyyatlar aparmaq üçün әsasdır.  

 Yalnız İnternet Bankçılıq Sistemi vasitәsilә Banka ötürüldüyü vә /vә ya Elektron sәnәd 
formasında rәsmilәşdirildiyinә görә “Müştәri” vә üçüncü şәxslәr tәrәfindәn 
mübahisәlәndirilә, inkar edilә vә ya etibarsız hesab edilә bilmәz. 

 Azәrbaycan Respublikasının  qanunvericiliyi ilә nәzәrdә tutulmuş qaydada yazılı sübutlar 
ilә eyni hüquqi qüvvәyә malik olan sübut şәklindә tәqdim oluna bilәr. Bu zaman qeyd 
edilәn sübutların mümkünlüyü onların Elektron sәnәd formasında vә ya kağız daşıyıcıda 
surәtinin tәqdim olunmasına görә inkar edilә bilmәz. 

6.65. Elektron imzadan üçüncü şәxslәr tәrәfindәn qeyri-qanuni istifadә nәticәsindә “Müştәri”yә 
dәymiş ziyana görә Bank mәsuliyyәt daşımır. 
 
Sistemә giriş. 
6.66. Bu şәrtlәri tәsdiq etmiş vә şәrtlәrlә müәyyәn olunmuş qaydada Sistemә qoşulmuş  
“Müştәri”yә tәqdim edilir. 
6.67. “Müştәri”nin Sistemә girişi onun Sistemdә Autentifikasiyası müsbәt nәticәlәndiyi tәqdirdә 
hәyata keçirilir. 
6.68. Mobil telefon SİM-kartının vә/vә ya mobil cihazının itirilmәsi, o cümlәdәn oğurlanması vә 
digәr vasitәlәrlә “Müştәri”nin sahibliyindәn çıxması, üçüncü şәxslәr tәrәfindәn qanunsuz istifadә 
edilmәsi nәticәsindә ona dәymiş zәrәrә görә Bank mәsuliyyәt daşımır.  
6.69. Mobil bankçılıq vasitәsilә әmәliyyatların aparılması zamanı “Müştәri” tәrәfindәn 
rekvizitlәrin, mәblәğlәrin vә ya digәr mәlumatın sәhv daxil edilmәsinә görә vә bunun 
nәticәsindә ona dәymiş zәrәrә görә Bank mәsuliyyәt daşımır.  
6.70. Mobil bankçılıq vasitәsilә әmәliyyatların aparılması vә sәnәdlәrin imzalanması zamanı 
yarana bilәcәk bütün risklәrә görә mәsuliyyәt “Müştәri”nin üzәrinә düşür.  
6.71. “Müştәri”nin elektron Bankçılığa (internet vә mobil cihazlar üzәrindәn bank 
әmәliyyatlarının aparılmasının tәmini) qoşulmaq imkanı var. “Tәrәflәr” razılığa gәlirlәr ki, 
“Müştәri” Elektron Bankçılığa qoşulmaq vә ondan istifadә etmәk üçün mobil nömrә vә Bankın 
ödәniş kartı ilә elektron formada qeydiyyatdan keçdiyi halda Bankın mobil tәtbiqindә 

yerlәşdirilmiş elektron bankçılığa dair qaydalar “Müştәri” tәrәfindәn onun qeydiyyat zamanı daxil 
etdiyi mobil telefon nömrәsinә daxil olan identifikasiya kodu vasitәsi ilә tәsdiqlәnir (qәbul 
olunur). Bu zaman “Müştәri”nin mobil telefon nömrәsinә daxil olan kod ilә tәsdiqlәnmiş qaydalar 
“Müştәri”nin şәxsi imzası ilә edilmiş tәsdiq edilmiş hesab edilir. 
 

7.  Tәrәflәrin mәsuliyyәti vә bank sirri 
 
7.1. Bu şәrtlәr üzrә öz öhdәliklәrini icra etmәyәn vә ya lazımınca icra etmәyәn tәrәf digәr tәrәfә 
vurduğu zәrәrә görә qüvvәdә olan qanunvericiliklә müәyyәn olunmuş qaydada mәsuliyyәt 
daşıyır; 
7.2. “Müştәri” hesablanmış faiz, rüsum, xidmәt haqları vә digәr xәrclәri “Bank”a tam hәcmdә 
ödәmәk öhdәliyi daşıyır; 
7.3. “Bank” “Müştәri”nin hesabındakı pul vәsaitindәn istifadә edilmәsinә vә/vә ya onun hesabda 
olmasına görә “Müştәri”yә faiz ödәmir;  
7.4. Bu şәrtlәrdә nәzәrdә tutulmuş faizlәrin vә zәrәrin әvәzinin ödәnilmәsi “Müştәri”nin şәrtlәr 
üzrә öz öhdәliklәrinin icrasından azad etmir. 
7.5. “Müştәri”nin tәqdim etdiyi әlaqә vasitәlәri (mobil nömrә, e-mail, faks, ünvan vә digәr) 
müvafiq әrizә formalarında düzgün qeyd edilmәmişdirsә vә ya dәyişikliklәr barәdә “Bank”a 
mәlumat verilmәmişdirsә, bu zaman “Bank”, hesab üzrә göstәrilәn xidmәtlәrlә vә ya ondakı 
dәyişikliklәrlә bağlı mәlumatın vaxtında “Müştәri”yә çatdırılmamasına görә heç bir mәsuliyyәt 
daşımır.  

7.6. Ümumi Şәrtlәr vә Müqavilә üzrә öhdәliklәr Müştәri tәrәfindәn tam icra edilmәyәnәdәk, 
Müştәri Müqavilәyә birtәrәfli qaydada xitam verә bilmәz. 
 
7.7. “Tәrәflәr”in digәr mәsuliyyәtlәri bu Şәrtlәrlә (nәzәrdә tutulmadıqda qüvvәdә olan 
qanunvericiliklә) müәyyәn edilmişdir.  

7.8. Bank Müştәriyә xidmәt göstәrmәk üçün Müştәri barәdә fәrdi mәlumatları ona heç bir zәrәr 
vurmamaq, habelә yayılmaması üçün mәsuliyyәt daşımaqla müxtәlif informasiya ehtiyatlarından 
әldә edә, habelә Müştәrinin bank sirri tәşkil edәn mәlumatlarını öz işçilәrinә, nümayәndәlәrinә, ona 
hüquqi vә digәr xidmәt göstәrәn digәr şәxslәrә, özünә aidiyyәti olan şәxslәrә, bank fәaliyyәtini 
hәyata keçirәrkәn ondan tәlәb edәn dövlәt orqanlarına, maliyyә bazarlarına nәzarәti hәyata keçirәn 
orqanlara ölkәdaxili vә ya transsәrhәd qaydada ötürә bilәr vә bu mәlumatların ötürülmәsi üçün 
Müştәrinin әlavә razılığı tәlәb olunmur. Bu halda Bank mәlumatı ötürdüyü şәxslәrin hәmin 
mәlumatları mәxfi saxlamağına dair birbaşa özü mәsuliyyәt daşıyır. 

 
8. Fors-major hal(lar) 

 
8.1. Fors-major, yәni qarşısıalınmaz qüvvәnin (daşqın, uçqun, sel, zәlzәlә, yer sürüşmәsi, 
yanğın, müharibә, epidemiya silahlı iğtişaşlar,  dövlәt orqanlarının müvafiq qәrarları, moratorium 
vә digәr fövqәladә hallar) tәsiri nәticәsindә yaranmış hallarda “Tәrәflәr” hәmin halların mövcud 
olduğu müddәt әrzindә bu Şәrtlәrin tam vә ya qismәn yerinә yetirilmәsindәn azad edilirlәr.  
8.2. Fors-major hal(lar)ına istinad edәn Tәrәf bu hal(lar)ın baş vermәsi haqqında digәr Tәrәfә 
dәrhal yazılı qaydada vә ya digәr rabitә vasitәsilә mәlumat vermәlidir. 
8.3. Fors-major hal(lar)ının baş vermәsinә istinad edәn Tәrәf hәmin hal(lar)ın baş vermәsinin 
sübutu kimi müvafiq dövlәt orqanı tәrәfindәn tәsdiq edilmiş arayışı/sәnәdi digәr Tәrәfә tәqdim 
etmәk öhdәliyini daşıyır.  
8.4. Bu Şәrtlәrin 8.3-cü bәndinin tәlәblәrinә riayәt etmәyәn Tәrәf fors-major hal(lar)ın baş 
vermәsinә istinad edә bilmәz.  

8.5. Fors-major hal(lar)ın müddәti 3 (üç) aydan çox müddәtә davam etdikdә “Bank” bu Şәrtlәrin 
qәbul edilmәsinә dair müqavilәyә birtәrәfli qaydada xitam vermәk hüququna malikdir. 

 
9. Şәrtlәrin qüvvәyә minmәsi, dәyişdirilmәsi vә lәğv edilmәsi  

 
9.1. Bu Şәrtlәr Bankın veb sәhifәsindә yerlәşdirilir vә bu “Şәrtlәr”ә dair Müqavilәni imzalamış 
“Bank” vә “Müştәri” üçün bu Şәrtlәr müvafiq Müqavilә imzalandığı tarixdәn qüvvәyә minir vә 
Tәrәflәr bütün öhdәliklәrini tam icra edәnәdәk qüvvәdә qalır. Tәrәflәr razılaşır ki, texniki 
cәhәtdәn imkan yaradıldığı halda elektron imza, güclәndirilmiş elektron imza, mobil nömrә 
vasitәsilә fәrqli hәrf vә söz birlәşmәlәrindәn ibarәt olan eyni mәzmunlu açar sözlәr (bundan 
sonra – açar söz) vasitәsilә göndәrilmiş qısa mesajlar (bundan sonra – SMS), Bankın istifadәyә 
tәqdim etdiyi halda mobil tәtbiqi vasitәsilә elektron qaydada kliklәr (bundan sonra – kliklәr) әl 
imzası ilә bәrabәr hüquqi qüvvәyә malikdir. 
9.2. Elektron qaydada bank hesabı açılan zamanı qanunvericiliklә vә bankdaxili qaydalarla 
müәyyәn edilmiş qaydada tәsdiq edilmә tәdbirlәrinin ardıcıllıqla yerinә yetirilmәsi әmәliyyatların 
vә müvafiq sәnәdlәrin imzalanmasına bәrabәr tutulur. Virtual kartlar, mobil tәtbiq vasitәsilә 
güclәndirilmiş elektron imza vә video zәng ilә (daha öncә bank hesabı mövcud şәxslәrә isә 
yalnız güclәndirilmiş elektron imza) tәsdiq edildiyi tәqdirdә açılır. Elektron qaydada kart sifarişi 
yalnız rezident fiziki şәxslәrә açılır. Elektron qeydiyyat vә istifadә şәrtlәrinin icrası zamanı 
“Müştәri” tәrәfindәn yol verilmiş nöqsanlar bu Şәrtlәri, habelә tәsdiq edilmiş hәr bir daha öncәki 
әmәliyyatları etibarsız edir.  
9.3. Kartların mәsafәdәn sifariş edilmәsi zamanı mobil tәtbiq vә bankda tәtbiq edilәn digәr 
elektron cihazlar vasitәsilә bu şәrtlәrin vә müvafiq әmәliyyatların aparılması zamanı elektron 
formada tәsdiqlәnmiş sәnәdlәr kağız daşıyıcıda olan “Müştәri”nin şәxsi imzası ilә tәsdiqlәnmiş 
müvafiq sәnәdlәrlә eyni hüquqi qüvvәyә malikdir. “Müştәri” qәbul edir ki, Bank tәrәfindәn 
birtәrәfli qaydada dәyişdirilmiş elektron xidmәt göstәrilmәsi haqqında Qaydalar, әmәliyyatların 
aparılması zamanı tәsdiqlәnmiş elektron sәnәdlәr mübahisәlәrin hәlli zamanı sübutdurlar. 
9.4. Ödәniş kartın müәyyәn edilmiş istifadә müddәti bitdikdәn sonra 5 (beş) tәqvim günü 
müddәtindә “Müştәri” ona yeni kartın verilmәsinә dair müvafiq әrizә ilә Banka müraciәt etdikdә, 
uzadıla vә ya yeni kart verilә bilәr, lakin ödәniş kartı yalnız istifadә müddәtinin son tarinәdәk 
istifadәyә yararlıdır; 
9.5. Tәrәflәr arasında bağlanmış müvafiq Müqavilәyә tәrәflәrdәn hәr hansı biri tәrәfindәn 
birtәrәfli qaydada xitam verilmәsi ödәniş hesabının bağlanması üçün әsasdır.  
9.6. Mobil bankçılıq vasitәsilә әmәliyyatların aparılması zamanı elektron formada tәsdiqlәnmiş 
sәnәdlәr kağız daşıyıcıda olan “Müştәri”nin şәxsi imzası ilә tәsdiqlәnmiş müvafiq sәnәdlәrlә 
eyni hüquqi qüvvәyә malikdir. 
9.7. Bu Şәrtlәr üzrә kartdan yalnız kartın üzәrindәki etibarlılıq müddәtindә istifadә edilә bilәr.  
9.8. Bu Şәrtlәrin bank hesabına aid müddәaları “Müştәri”yә hesabın açıldığı gündәn qüvvәyә 
minir vә qeyri-müәyyәn vaxt әrzindә qüvvәdәdir (xitam verilmәsi halı istisnadır). 
9.9. Tәrәflәr bütün öhdәliklәrini tam icra edәnәdәk Müştәri ilә imzalanmış müqavilә vә bu 
şәrtlәrin bәndlәri qüvvәdә qalır. 
9.10. Aşağıdakı hallarda “Bank” müvafiq hesabı bağlayıb, hәmin hesabla bağlı yaranmış hüquq 
münasibәtlәrinә birtәrәfli qaydada xitam verә bilәr vә bu halda “Bank” “Müştәri” qarşısında heç 
bir mәsuliyyәt daşımır: 

-  “Müştәri” tәrәfindәn 6 ay әrzindә bank hesabı üzrә әmәliyyatlar aparılmadıqda; 
-  “Müştәri”nin hesabında saxlanan pul vәsaitinin mәblәği “Bank”ın daxili qaydaları ilә 

nәzәrdә tutulmuş minimum miqdardan az olduqda, bir şәrtlә ki, belә mәblәğ “Bank”ın bu 
barәdә xәbәrdarlıq etdiyi gündәn bir ay әrzindә bәrpa edilmәmiş olsun; 

-  müştәri uyğunluğu tәdbirlәrinin davamlı tәtbiqi mümkün olmadıqda;  
-  “Müştәri” tәrәfindәn tәqdim edilәn sәnәdlәrdә saxta mәlumatlar aşkar edildikdә vә ya 

saxta sәnәd tәqdim edildikdә  
- Müştәri uyğunluğu tәdbirlәrinin davamlı tәtbiqi nәticәsindә uyğunsuzluqlar müәyyәn 

edildikdә, bunun sәbәblәrini açıqlayan mәlumatları vә onları tәsdiq edәn sәnәdlәri 
“Bank”ın tәlәbi bildirildiyi andan etibarәn 5 (beş) iş günü әrzindә yazılı surәtdә “Bank”a 
tәqdim etmәdikdә;  

-  Azәrbaycan Respublikasının hüquqi aktları, Azәrbaycan Respublikasının tәrәfdar çıxdığı 
beynәlxalq Müqavilә vә sazişlәrdәn irәli gәlәn hallarda “Müştәri” öz pul axını, maliyyә 
mәnbәlәri, hәmçinin imza hüququ olan şәxslәrin eynilәşdirilmәsinә dair mәlumatları Banka 
tәqdim etmәdikdә; 

-   Mәhkәmәnin qanuni qüvvәyә minmiş qәrarı әsasında; 
-   Azәrbaycan Respublikasının qanunvericiliyi ilә nәzәrdә tutulmuş digәr hallarda.  

9.11.   Müqavilә lәğv edildikdә vә ya xitam verildikdә “Müştәri”nin hesabı bağlanılır. 
9.12. Hesab bağlandıqda hesabdakı pul vәsaitinin qalığı “Müştәri”yә verilir vә ya “Müştәri”nin 
göstәrişi ilә onun müvafiq yazılı әrizәsinin alındığı gündәn 5 (beş) iş günü әrzindә  başqa 
hesaba köçürülür. 
9.13. Hesabın qalığı “Müştәri” tәrәfindәn geri alınmadıqda vә ya vәsaitin köçürülmәli olan yeni 
hesab “Bank”a bildirilmәdikdә, hәmin vәsait müvafiq müştәri kateqoriyasının bağlanmış 
hesablarının uçotu aparılan hesaba köçürülür vә “Müştәri”yә yә mobil tәtbiq (Push) vә ya  mobil 
nömrә vә ya email vasitәsilә mәlumat verilir. Hәmin hesabda saxlanılan pul vәsaitinin hüquqi 
rejimi Azәrbaycan Respublikasının Mülki Mәcәllәsi ilә tәnzimlәnir. 
9.14. “Müştәri” müvafiq xidmәtlәrdәn istifadә etdiyi tarixdә bankın rәsmi veb sәhifәsindә 
yerlәşdirilmiş vә hәr kәsә açıq elan edilmiş şәrtlәri qәbul vә tәsdiq etdiyini bildirir.  

9.15. Bu Şәrtlәrdә dәyişikliklәr olduqda vә ya lәğv edildikdә bu barәdә mәlumatı Bank 
müvafiq hәrәkәtin tәtbiq edilәcәyi tarixdәn 30 (otuz) gün әvvәl “Müştәri”yә mobil tәtbiq (Push) 
vә ya mobil nömrә vә ya email vasitәsilә bildirmәlidir. Bu müddәtdә “Müştәri” bu 
dәyişikliklәrlә bağlı öz etirazını bildirmәdikdә, bu dәyişikliklәr “Müştәri” tәrәfindәn qәbul 
olunmuş hesab edilir. Valyuta mübadilәsi mәzәnnәlәrindә vә Müştәrinin vәziyyәtini 
yüngüllәşdirildiyi hallarda edilәn dәyişikliklәr bu bәnd ilә müәyyәn olunmuş xәbәrdarlıq 
müddәti tәtbiq edilmәdәn qüvvәyә minir. 

 
10. Mübahisәlәrin Hәlli 

 
10.1. “Tәrәflәr” öhdәliyin icrası ilә әlaqәdar onlar arasında yaranmış bütün mübahisәlәri 
qarşılıqlı razılaşma yolu ilә hәll etmәyә sәy göstәrmәlidirlәr.  
10.2. Bu Şәrtlәrlә müәyyәn edilmiş hallar istisna olmaqla, “Bank” “Müştәri” tәrәfindәn şikayәtin 
daxil olduğu tarixdәn qanunvericiliklә müәyyәn edilmiş müddәtlәrdә müraciәtә baxır vә nәticәsi 
barәdә “Müştәri”ni mәlumatlandırır. Müraciәtә baxılması bu müddәtdә mümkün olmadığı halda 
hәmin müddәtdәn gec olmayaraq şikayәtә baxılması müddәtinin artırılmasının sәbәblәrini 
әsaslandırmaqla şikayәtә baxılması müddәti barәdә “Müştәri”yә mәlumat verir.  
10.3. “Tәrәflәr” arasında yaranmış mübahisә qarşılıqlı razılaşma yolu ilә hәll edilmәdikdә hәmin 
mübahisә “Tәrәflәr”dәn hәr hansı birinin müraciәti ilә Azәrbaycan Respublikasının 
qanunvericiliyi әsasında mәhkәmә qaydasında hәll edilir. 

 
11. Digәr müddәalar 

11.1. “Tәrәflәr” tәsdiq edirlәr ki, müvafiq xidmәtin göstәrilmәsi üçün lazım olan bütün sәnәdlәr  
Banka tәqdim edilmişdir. 
11.2. Bu Şәrtlәrin hәr hansı bir bәndinin etibarsız hesab edilmәsi şәrtlәrin bütövlükdә etibarsız 
hesab edilmәsinә sәbәb olmur. 
11.3. Bu Şәrtlәr  ilә tәnzimlәnmәyәn bütün mәsәlәlәr Azәrbaycan Respublikasının qüvvәdә 
olan qanunvericiliyi ilә tәnzimlәnir.  
 

Müraciәtlәrә (şikayәt, әrizә vә tәkliflәr) baxılması üçün әlaqә: 

1) “Premium Bank” ASC, Ünvan: Bakı şәhәri, Akademik H.Әliyev 131 A, faks: (012) 
4982042,   email poçt ünvanı: complaint@premiumbank.az,  veb sәhifә: 

www.premiumbank.az, Qaynar xәtti: +994 (12) 931; 
2) Azәrbaycan Respublikasının Mәrkәzi Bankının ünvanı: AZ1014, Azәrbaycan 

Respublikası, Bakı şәh., R.Behbudov küç. 90, Qaynar xәtti: +994 (12) (966), +994 (12) 
4935058;  

 
 


